
MEMORANDUM TA’ SPJEGAZZJONI 

1. KUNTEST TAL-PROPOSTA 

• Raġunijiet u għanijiet tal-proposta 

Il-bidliet teknoloġiċi qegħdin jolqtu lil kull naħa tas-soċjetà u tal-ekonomija, u qegħdin 

jittrasformaw il-ħajja taċ-ċittadini tal-UE. It-trasport mhuwiex eċċezzjoni: it-teknoloġiji l-

ġodda qegħdin ibiddlu radikalment il-mobbiltà u dak kollu li għandu x’jaqsam magħha. F’dan 

il-kuntest, l-UE u l-industriji tagħha jridu jilqgħu l-isfida li jsiru mexxejja dinjija fl-

innovazzjoni, fid-diġitalizzazzjoni u fid-dekarbonizzazzjoni. Għalhekk il-Kummissjoni 

adottat strateġija komprensiva biex tiżgura li l-politiki tal-mobbiltà tal-UE jirriflettu dawn il-

prijoritajiet ta’ politika, fil-forma ta’ tliet pakketti tal-mobbiltà bl-isem “L-Ewropa Attiva”.  

Wara l-Istrateġija għal Mobbiltà b’Emissjonijiet Baxxi, il-Kummissjoni adottat żewġ pakketti 

tal-mobbiltà, f’Mejju u f’Novembru 2017
1
. Dawn il-pakketti jfasslu aġenda pożittiva li ssarraf 

f’azzjoni l-istrateġija għal mobbiltà b’emissjonijiet baxxi, u li tiżgura tranżizzjoni bla xkiel 

lejn mobbiltà nadifa, kompetittiva u konnessa għal kulħadd. Il-Kummissjoni Ewropea tappella 

lill-Parlament Ewropew u lill-Kunsill biex jiżguraw l-adozzjoni rapida ta’ dawn il-proposti. 

Din l-inizjattiva hija parti mit-tielet pakkett tal-mobbiltà “Ewropa Attiva”, li jsarraf f’azzjoni 

l-istrateġija l-ġdida ta’ politika industrijali ta’ Settembru 2017, u li tfassal biex ilesti l-proċess 

li, bil-ħila tiegħu, l-Ewropa tkun tista’ tikseb l-aqwa benefiċċji mill-modernizzazzjoni tal-

mobbiltà. Huwa essenzjali li s-sistema ta’ mobbiltà ta’ għada tkun sikura, nadifa, u effiċjenti 

għaċ-ċittadini kollha tal-UE. L-għan huwa li l-mobbiltà Ewropea ssir iktar sikura u iktar 

aċċessibbli, li l-industrija Ewropea ssir iktar kompetittiva, li jkun hemm aktar sigurtà għall-

impjiegi Ewropej, u li jkun hemm approċċ aktar nadif u aktar adattat għall-ġlieda obbligatorja 

kontra t-tibdil fil-klima. Dan kollu se jeħtieġ l-impenn sħiħ min-naħa tal-UE, tal-Istati 

Membri u tal-partijiet ikkonċernati, fost l-oħrajn billi jsaħħu r-rekwiżiti għall-karatteristiċi tas-

sikurezza fil-vetturi tat-triq. 

Is-sikurezza fit-toroq hija kwistjoni pan-Ewropea, indirizzata b’approċċ integrat. 

Tradizzjonalment, il-politiki fil-qasam jissejsu fuq tliet pilastri: l-utenti tat-triq (is-sewwieqa, 

il-persuni bil-mixi u ċ-ċiklisti), il-vetturi, u l-infrastruttura.  

Tul l-aħħar għexieren ta’ snin, sar titjib sostanzjali fis-sikurezza fit-toroq. Madankollu, fl-

aħħar ftit snin, il-progress fit-tnaqqis tar-rati ta’ fatalitajiet fit-toroq għoddu weħel. Skont l-

istatistiċi tal-UE, mill-2013 ’l hawn, ma sar ebda tnaqqis sinifikanti fl-għadd ta’ fatalitajiet fit-

toroq tal-Unjoni
2
. Filwaqt li ċerti Stati Membri għadhom qegħdin jiksbu progress 

konsiderevoli sena wara l-oħra, Stati Membri oħra qegħdin jirreġistraw żidiet fil-fatalitajiet, 

sal-punt li r-rati tal-fatalitajiet fit-toroq tal-UE kollha laħqu punt ta’ staġnar.  

Jeħtieġ qafas rivedut li jkun adattat aħjar għall-bidliet fil-mobbiltà minħabba xejriet soċjali 

(eż. hemm iktar ċiklisti u persuni bil-mixi, u s-soċjetà qiegħda tixjieħ) u żviluppi teknoloġiċi. 

Jekk ma jkunx hemm inizjattivi ġodda dwar is-sikurezza fit-toroq b’mod ġenerali, huwa 

mistenni li l-impatti tal-approċċ attwali fuq is-sikurezza ma jibqgħux ilaħħqu mal-volumi 

dejjem jiżdiedu tat-traffiku. Din is-sitwazzjoni kumplessa titlob aġġustament dinamiku tal-

politika, li jilqa’ l-isfidi ewlenin b’mod konsistenti u effettiv tul il-firxa kollha tal-politiki ta’ 

                                                 
1 COM(2017) 283 final u COM(2017) 675 final. 
2 https://ec.europa.eu/transport/road_safety/sites/roadsafety/files/pdf/observatory/historical_evol.pdf   

https://ec.europa.eu/transport/road_safety/sites/roadsafety/files/pdf/observatory/historical_evol.pdf

sikurezza fit-toroq. F’dak li jirrigwarda s-sikurezza tal-vetturi, tali aġġustament tal-politika 

jimplika l-eżiġenza ta’ firxa wiesgħa ta’ miżuri tas-sikurezza avvanzata bħala tagħmir 

standard għall-kategoriji ta’ vettura rilevanti, kif ukoll il-protezzjoni mtejba tal-utenti 

vulnerabbli tat-triq, fosthom il-persuni bil-mixi, iċ-ċiklisti, il-persuni ta’ statura żgħira u l-

anzjani.  

Din il-proposta tindirizza l-problema ewlenija tal-għadd għoli u persistenti ta’ aċċidenti tat-

triq, li min-naħa tiegħu jwassal għal numru ogħla ta’ fatalitajiet u korrimenti serji, u 

tipprevedi miżuri biex iżidu s-sikurezza fil-livell tal-vettura ħalli jew jiġi evitat u jitnaqqas l-

għadd ta’ aċċidenti, inkella titnaqqas is-severità tal-aċċidenti mhux evitati sabiex jiġi limitat l-

għadd ta’ fatalitajiet u korrimenti serji. Din il-proposta għandha titqies b’rabta stretta ma’ 

inizjattivi oħra tat-Tielet Pakkett tal-Mobbiltà, fosthom, ngħidu aħna, l-emendi proposti għad-

direttiva dwar il-ġestjoni tas-sikurezza tal-infrastruttura tat-toroq
3
. Jimmiraw ukoll li 

jikkontribwixxu lejn it-tnaqqis fl-għadd tal-fatalitajiet u korrimenti fit-toroq tal-UE, u b’hekk 

jikkondividu orizzont komuni u jorbtu ma’ xulxin. Barra minn hekk, ċerti sistemi ġewwa l-

vetturi, bħas-sistema kontra l-ħruġ mill-karreġġata u l-assistenza intelliġenti tal-veloċità, 

iserrħu fuq infrastruttura tat-toroq miżmuma tajjeb (l-immarkar tat-triq, is-sinjali u l-kameras). 

Għaldaqstant, il-proposti għall-infrastruttura tat-triq u għas-sikurezza tal-vetturi f’ċerti oqsma 

jikkomplementaw lil xulxin, u jippermettu lis-sistemi ġewwa l-vetturi jilħqu l-potenzjal sħiħ 

tagħhom f’termini ta’ sikurezza.  

Mill-banda l-oħra, il-qafas kumplessiv tas-sikurezza tal-vetturi u tal-infrastruttura jeħtieġ li 

jqis l-iżviluppi li qegħdin isiru fis-sewqan konness u awtomatizzat, u li kulma jmur qed 

javvanzaw b’ritmu aktar mgħaġġel. Għaldaqstant, hemm ukoll rabta mill-qrib mal-Istrateġija 

tal-Kummissjoni għal Sistemi ta’ Trasport Intelliġenti u Kooperattivi (C-ITS)
4
, kif ukoll mal-

proposta għal strateġija tal-UE għall-mobbiltà tal-ġejjieni
5
. Biex jibqgħu validi fil-futur, il-

vetturi mhux biss iridu jkunu lesti għall-iżviluppi teknoloġiċi l-ġodda fl-infrastruttura, iżda ser 

ikollhom jieħdu r-riedni u jwittu huma stess it-triq lejn is-sewqan awtomatizzat bis-sħiħ. Għal 

din ir-raġuni, l-eżiġenza ta’ karatteristiċi tas-sikurezza avvanzata għall-vetturi diġà mil-lum se 

tgħin lis-sewwieqa jidhru bil-mod il-mod il-karatteristiċi l-ġodda, filwaqt li ssaħħaħ il-fiduċja 

u l-aċċettazzjoni tal-pubbliku fit-tranżizzjoni lejn is-sewqan awtomatizzat. 

Din il-proposta hija wkoll għalkollox konformi mal-konklużjonijiet tal-Kunsill abbażi tad-

Dikjarazzjoni tal-Belt Valletta, li fiha l-ministri tat-trasport reġgħu kkonfermaw l-impenn 

tagħhom għat-titjib tas-sikurezza fit-toroq
6
, filwaqt li b’mod aktar speċifiku appellaw lill-

Kummissjoni biex issaħħaħ il-protezzjoni tal-utenti tat-triq, u b’mod partikulari l-utenti 

vulnerabbli tat-triq, billi tiżgura l-implimentazzjoni ta’ karatteristiċi ġodda tas-sikurezza 

għall-vetturi. 

                                                 
3 Id-Direttiva 2004/54/KE tal-Parlament Ewropew u tal-Kunsill tad-29 ta' April 2004 dwar il-ħtiġiet 

minimi tas-sigurtà għall-mini fin-Network Trans-Ewropew tat-Toroq, ĠU L 167, 30.4.2004, p. 39-91. 
4 Il-Komunikazzjoni tal-Kummissjoni “Strateġija Ewropea dwar is-Sistemi tat-Trasport Intelliġenti u 

Kooperattivi: l-ewwel pass importanti lejn mobbiltà kooperattiva, konnessa u awtomatizzata” 

(COM/2016/0766 final). 
5 Il-Komunikazzjoni mill-Kummissjoni “Fi triqitna lejn il-mobbiltà awtomatizzata: Strateġija tal-UE 

għall-mobbiltà tal-futur” (COM/2018/283). 
6

 http://ec.europa.eu/transport/road_safety/sites/roadsafety/files/valletta_declaration_on_improvi

ng_road_safety.pdf 

• Konsistenza mad-dispożizzjonijiet eżistenti fil-qasam ta’ politika 

Id-Direttiva 2007/46/KE
7
 (li se jeħdilha postha Regolament li għandu japplika mill-1 ta’ 

Settembru 2020
8
) tistabbilixxi rekwiżiti armonizzati ambjentali u tas-sikurezza, li l-vetturi 

motorizzati jridu jkunu konformi magħhom qabel ma jitqiegħdu fis-suq intern, sabiex jiġi 

ffaċilitat il-moviment ħieles tal-vetturi. Tipprevedi qafas li fih joperaw għadd kbir ta’ atti 

regolatorji separati b’rekwiżiti tekniċi speċifiċi għad-diversi tipi ta’ vetturi.  

F’dan il-kuntest, ir-Regolament għas-Sikurezza Ġenerali tal-Vetturi (RSĠ)
9
, ir-Regolament 

għas-Sikurezza tal-Persuni bil-Mixi (RSP)
10

 u r-Regolament għas-Sikurezza tal-Idroġenu 

(RSI)
11

 huma atti regolatorji separati fi ħdan il-proċedura tal-approvazzjoni tat-tip tal-UE. Ir-

rekwiżiti tekniċi għall-approvazzjoni tat-tip ta’ vetturi motorizzati fir-rigward ta’ ħafna 

elementi ambjentali u ta’ sikurezza ġew armonizzati fil-livell tal-Unjoni sabiex jiġu evitati 

rekwiżiti li jvarjaw bejn Stat Membru u ieħor, u biex jiġi żgurat livell għoli ta’ saħħa u ta’ 

sikurezza mal-Unjoni kollha.  

L-Artikolu 17 tar-RSĠ u l-Artikolu 12 tar-RSP jirrikjedu li l-Kummissjoni timmonitorja l-

iżviluppi tekniċi fit-teknoloġiji tas-sikurezza mtejba, u li tqis il-possibbiltà li l-kamp ta’ 

applikazzjoni tal-karatteristiċi tas-sikurezza tal-vetturi attwalment applikabbli jitwessa’ biex 

ikopri kategoriji oħra ta’ vetturi jew il-kategoriji kollha, billi teżiġi karatteristiċi ġodda tas-

sikurezza avvanzata f’leġiżlazzjoni aġġornata tal-Unjoni u ttejjeb il-protezzjoni tal-utenti 

vulnerabbli tat-triq.  

Din il-proposta, bi qbil mar-rekwiżiti msemmija hawn fuq, tipprevedi l-aġġustamenti 

meħtieġa tal-leġiżlazzjoni attwali tal-Unjoni għall-progress tekniku, filwaqt li ddaħħal 

karatteristiċi ġodda tas-sikurezza tal-vetturi b’potenzjal għoli li jsalvaw lill-persuni fit-toroq. 

Il-proposta hija wkoll konsistenti mar-Regolament (UE) 2015/758
12

, li jirrikjedi li mill-31 ta’ 

Marzu 2018 ‘il quddiem, it-tipi l-ġodda kollha ta’ vetturi u vannijiet tal-passiġġeri jkunu 

mgħammra b’sistema eCall, li f’każ ta’ ħabta serja ċċempel awtomatikament in-numru uniku 

Ewropew tal-emerġenza 112. Huwa stmat li l-eCall kapaċi tħaffef il-ħinijiet ta’ rispons għal 

emerġenza sal-punt li ssalva sa 2 500 persuna kull sena. Filwaqt li l-eCall tgħin biex jittaffew 

il-konsegwenzi tal-aċċidenti serji tat-triq mal-UE kollha, din il-proposta timmira li tipprevjeni 

l-aċċidenti fit-triq jew tnaqqas il-gravità tal-aċċidenti mhux evitati, bil-għan li jitnaqqas l-

għadd ta’ fatalitajiet u ta’ korrimenti serji. 

                                                 
7 ĠU L 263, 9.10.2007, p. 1. 
8 COM(2016) 31 final. 
9 Ir-Regolament (KE) Nru 661/2009 tal-Parlament Ewropew u tal-Kunsill tat-13 ta’ Lulju 2009 dwar 

rekwiżiti għall-approvazzjoni tat-tip għas-sikurezza ġenerali tal-vetturi bil-mutur, it-trejlers tagħhom, u 

s-sistemi, il-komponenti u l-unitajiet tekniċi separati destinati għalihom, ĠU L 200, 31.7.2009, p. 1. 

10 Ir-Regolament (KE) Nru 78/2009 tal-Parlament Ewropew u tal-Kunsill tal-14 ta’ Jannar 2009 dwar l-

approvazzjoni tat-tip ta’ vetturi bil-mutur fir-rigward tal-ħarsien tal-persuni mexjin u ta’ utenti 

vulnerabbli oħra tat-triq, li jemenda d-Direttiva 2007/46/KE u jħassar id-Direttivi 2003/102/KE u 

2005/66/KE, ĠU L 35, 4.2.2009, p. 1. 
11 Ir-Regolament (KE) Nru 79/2009 tal-Parlament Ewropew u tal-Kunsill tal-14 ta’ Jannar 2009 dwar l-

approvazzjoni tat-tip ta’ vetturi motorizzati li jaħdmu bl-idroġenu u li jemenda d-Direttiva 2007/46/KE, 

ĠU L 35, 4.2.2009, p. 32. 
12 Ir-Regolament (UE) 2015/758 tal-Parlament Ewropew u tal-Kunsill tad-29 ta’ April 2015 li jikkonċerna 

rekwiżiti għall-approvazzjoni skont it-tip għall-iskjerament tas-sistema eCall immuntata fil-vettura 

bbażata fuq is-servizz 112 u li jemenda d-Direttiva 2007/46/KE, ĠU L 123, 19.5.2015, p. 77. 

• Konsistenza ma’ politiki oħra tal-Unjoni 

F’termini iktar ġenerali, din il-proposta se tikkontribwixxi lejn il-prijoritajiet marbutin mat-

tkabbir, mal-impjiegi u mal-investiment fl-Unjoni, billi tippromwovi l-iktar innovazzjonijiet 

effiċjenti u tissalvagwardja impjiegi ta’ kwalità fl-Ewropa, u se tikkontribwixxi wkoll għad-

diġitalizzazzjoni tas-suq intern billi tippromwovi karatteristiċi tas-sikurezza li jitqiesu 

teknoloġiji essenzjali li kapaċi jixprunaw u jappoġġaw l-implimentazzjoni mifruxa tal-vetturi 

awtomatizzati fl-Unjoni. 

2. BAŻI ĠURIDIKA, SUSSIDJARJETÀ U PROPORZJONALITÀ 

• Bażi ġuridika 

Il-bażi ġuridika ta’ din l-inizjattiva hija l-Artikolu 114 tat-Trattat dwar il-Funzjonament tal-

Unjoni Ewropea (TFUE).  

• Sussidjarjetà (għall-kompetenza mhux esklużiva)  

Il-prinċipju tas-sussidjarjetà japplika billi l-proposta ma taqax taħt il-kompetenza esklużiva 

tal-Unjoni. L-għanijiet tal-proposta ma jistgħux jintlaħqu biżżejjed mill-Istati Membri għar-

raġunijiet li ġejjin: 

Ir-rekwiżiti tekniċi għall-approvazzjoni tat-tip tal-vetturi motorizzati fir-rigward ta’ għadd ta’ 

elementi ambjentali u ta’ sikurezza ġew armonizzati fil-livell tal-Unjoni, u għalhekk azzjoni 

min-naħa tal-Istati Membri waħedhom tkun timmina s-sistema kollha tal-approvazzjoni tat-tip 

tal-vetturi. Azzjoni tal-Unjoni hija meħtieġa minħabba l-bżonn li jiġi evitat il-ħolqien ta’ xkiel 

għas-suq intern, u se tikseb aħjar l-għanijiet tal-proposta billi tevita frammentazzjoni tas-suq 

intern u billi ssaħħaħ il-prestazzjoni ambjentali u ta’ sikurezza tal-vetturi. Għaldaqstant, il-

proposta hija konformi mal-prinċipju tas-sussidjarjetà. 

• Proporzjonalità 

Kif turi l-valutazzjoni tal-impatt, il-proposta hija konformi mal-prinċipju tal-proporzjonalità 

għaliex ma tmurx lil hinn minn dak li huwa meħtieġ sabiex jintlaħqu l-għanijiet għat-tnaqqis 

fl-għadd ta’ fatalitajiet fit-toroq tal-Unjoni, filwaqt li tiżgura l-funzjonament tajjeb tas-suq 

intern u tipprevedi livell għoli ta’ sikurezza pubblika u ta’ ħarsien tal-ambjent.  

Din il-proposta tirrifletti l-ogħla standards tas-sikurezza għall-vetturi kollha, fosthom il-vetturi 

kummerċjali ħfief (il-kategorija N1), li għalihom il-kostijiet tal-alternattiva ta’ politika 

ppreferuta (PO3) jisbqu xi ftit il-benefiċċji. Madankollu, f’dan il-każ jitqiesu 

kunsiderazzjonijiet addizzjonali, fosthom il-bżonn ta’ koerenza fil-politika, l-iżgurar ta’ 

kundizzjonijiet indaqs għall-manifatturi kollha tal-karozzi fis-suq intern, l-evitar tal-

esponiment tal-ħaddiema għal riskji ikbar, il-possibbiltà li l-manifatturi jnaqqsu l-kostijiet 

minħabba ekonomiji ta’ skala, u l-fatt li l-vetturi kummerċjali ħfief ta’ sikwit jaqsmu 

pjattaformi u ħardwer ieħor mal-vetturi tal-passiġġieri. Barra minn hekk, billi l-manifatturi 

jingħataw żmien biex ikunu jistgħu jadattaw għal rekwiżiti ġodda, din il-proposta titqies 

proporzjonali.  

Il-proposta tipprevedi wkoll is-simplifikazzjoni tal-ambjent regolatorju, li se tnaqqas il-

kostijiet amministrattivi għall-awtoritajiet nazzjonali u għall-industrija. Il-valutazzjoni tal-

impatt tikkonkludi wkoll li l-miżuri ta’ politiki previsti mhux se jkollhom impatti kbar fuq l-

SMEs (ara t-Taqsima 6.3).  

• Għażla tal-istrument 

Il-proposta tikkonċerna tliet regolamenti marbutin ma’ xulxin – dak tas-sikurezza ġenerali tal-

vetturi, dak tas-sikurezza tal-persuni bil-mixi, u dak tas-sikurezza tal-idroġenu –, u għalhekk, 

l-istrument magħżul huwa regolament. Fid-dawl tal-emendi sostanzjali proposti, il-fatt li 

ħafna mid-dispożizzjonijiet tar-RSP u tar-RSI huma skaduti u jeħtieġ li jkunu sostitwiti bir-

Regolamenti rispettiva tan-NU (Nri 127 u 134), u bil-għan ta’ aktar simplifikazzjonijiet tal-

leġiżlazzjoni, deher xieraq li jiġi propost att legali ġdid biex jieħu post u jħassar f’daqqa t-tliet 

regolamenti u l-miżuri ta’ implimentazzjoni skaduti tagħhom.  

3. RIŻULTATI TAL-EVALWAZZJONIJIET EX POST, TAL-

KONSULTAZZJONIJIET MAL-PARTIJIET IKKONĊERNATI U TAL-

VALUTAZZJONIJIET TAL-IMPATT 

• Evalwazzjonijiet ex-post / kontrolli tal-idoneità tal-leġiżlazzjoni eżistenti 

Ir-Regolament tas-Sikurezza Ġenerali ma kienx soġġett għal evalwazzjoni ex-post.  

• Konsultazzjonijiet mal-partijiet ikkonċernati 

Il-konsultazzjoni pubblika formali tal-Kummissjoni dwar il-proposta saret bejn il-31 ta’ Lulju 

u t-22 ta’ Ottubru 2017. Qabilha saru xi konsultazzjonijiet immirati, speċifikament:  

– attività ġenerali mal-partijiet ikkonċernati f’Lulju 2014, fil-qafas tal-124 laqgħa tal-

Grupp ta’ Ħidma dwar il-Vetturi Motorizzati (il-grupp espert tal-Kummissjoni li 

jinvolvi lil partijiet ikkonċernati pubbliċi u privati); 

– attività ta’ jumejn ta’ konsultazzjoni (wiċċ imb wiċċ) mmirata u ta’ segwitu mal-

partijiet ikkonċernati, f'Ottubru 2014;  

– fil-131 laqgħa tal-Grupp ta’ Ħidma dwar il-Vetturi Motorizzati, li saret fis-16 ta’ Frar 

2016, il-Kummissjoni ppreżentat lill-Istati Membri u lill-partijiet ikkonċernati sett ta’ 

19-il miżura potenzjali li jistgħu jitqiesu għar-reviżjoni tar-RSĠ u tar-RSP;  

– f'Novembru 2016, saret konsultazzjoni oħra intensiva mal-partijiet ikkonċernati (bis-

sehem ta’ 72 persuna, li kienu qegħdin jirrappreżentaw lil 32 organizzazzjoni, 

fosthom tal-akkademja u tar-riċerka, gruppi ta’ promozzjoni tas-sikurezza, 

manifatturi tal-vetturi, l-industrija tal-forniment tal-vetturi, gvernijiet lokali u 

nazzjonali, u esperti rilevanti oħra). 

L-għanijiet ewlenin ta’ dawn il-konsultazzjonijiet wesgħin kienu, min-naħa l-waħda, li l-

partijiet ikkonċernati jkunu infurmati bil-fehmiet tal-Kummissjoni dwar it-triq ’il quddiem fir-

rigward tas-sikurezza tal-vetturi, u min-naħa l-oħra, li l-partijiet ikkonċernati kollha jirċievu, 

bl-iktar mod trasparenti possibbli, kull dejta, kull parametru, kull fehma esperta u s-sorsi 

tagħhom, li jkunu jistgħu jsawru s-sinsla tal-valutazzjoni tal-impatt f’termini ta’ settijiet tad-

dejta, u b’mod partikulari, ir-rati ta’ adozzjoni volontarja tas-sistemi ta’ sikurezza tal-vetturi, 

il-kostijiet u l-effettività tat-teknoloġiji, u l-popolazzjoni fil-mira, jiġifieri l-vittmi tat-traffiku. 

Barra minn hekk, bis-saħħa tal-konsultazzjonijiet, il-partijiet ikkonċernati setgħu jagħtu l-

ġudizzju u l-validazzjoni tagħhom tad-dejta ewlenija li ġiet użata, li qisuha b’saħħitha, 

rilevanti u aġġornata biżżejjed. Ir-riżultati tal-konsultazzjonijiet imbagħad intużaw bħala bażi 

għat-tħejjija tal-proposta u tal-valutazzjoni tal-impatt li takkumpanjaha.  

• Ġbir u użu tal-għarfien espert 

F’Marzu 2015, il-Kummissjoni ppubblikat l-istudju “Benefit and Feasibility of a Range of 

New Technologies and Unregulated Measures in the fields of Vehicle Occupant Safety and 

Protection of Vulnerable Road Users”
13

, fil-kuntest tar-reviżjoni prevista tar-RSĠ u tar-RSP. 

L-istudju jagħti ħarsa ġenerali lejn ‘il fuq minn 50 miżura tas-sikurezza disponibbli li kapaċi 

jikkontribwixxu biex ikomplu jnaqqsu l-fatalitajiet u l-korrimenti fit-toroq (inklużi 

proporzjonijiet bejn il-benefiċċji u l-kostijiet).  

F’Diċembru  2016, il-Kummissjoni ppubblikat rapport lill-Parlament Ewropew u lill-Kunsill 

bit-titlu “Insalvaw il-ħajjiet: Insaħħu s-Sikurezza tal-Karozzi fl-UE”
14

. Id-dokument ta’ ħidma 

tal-persunal li jakkumpanja dak ir-rapport
15

 jidentifika u jressaq 19-il miżura regolatorja 

potenzjali li kapaċi jkunu effettivi biex ikomplu jitnaqqsu l-aċċidenti u l-korrimenti fit-toroq.  

Bit-tħejjija tal-valutazzjoni tal-impatt għal din l-inizjattiva fil-mira, f’Mejju 2017, il-

Kummissjoni ppubblikat studju ieħor bit-titlu “In depth cost-effectiveness analysis of the 

identified measures and features regarding the way forward for EU vehicle safety”, li fih 

valutazzjoni aktar iddettaljata tal-benefiċċji u l-effettività għad-19-il miżura regolatorja 

potenzjali
16

. 

• Valutazzjoni tal-impatt 

L-inizjattiva hija appoġġata minn valutazzjoni tal-impatt li rċeviet opinjoni pożittiva, 

b’riżervi, f’riċensjoni mill-Bord tal-Iskrutinju Regolatorju (RSB) tas-17 ta’ Jannar 2018. Ir-

riżervi tal-RSB ikkonċernaw tliet aspetti ewlenin: 

- L-RSB kien tal-fehma li r-rapport ta’ valutazzjoni tal-impatt ma ddelimitax biżżejjed il-

kontribut mistenni ta’ din l-inizjattiva fi ħdan l-approċċ komprensiv tas-“Safe System” lejn is-

sikurezza tat-toroq, u li ma spjegax sew ir-rabta u l-komplementarità mal-inizjattiva parallela 

ta’ sikurezza tal-infrastruttura tat-toroq. 

- L-RSB stqarr ukoll li ma kien hemm ebda koerenza bejn il-problema (l-istaġnar fit-tnaqqis 

tal-fatalitajiet fit-toroq), il-motivi, l-għanijiet tal-inizjattiva u t-tfassil tal-alternattivi.  

- L-RSB aċċenna għall-fatt li r-rapport kien għadu mhux ċar rigward kif il-miżuri individwali 

ntgħażlu, fuq il-kostijiet u l-benefiċċji tagħhom, u lanqas fuq ir-rwol u l-fehmiet tal-partijiet 

ikkonċernati f’dan il-proċess. 

L-opinjoni nnutat ukoll ir-rilevanza tad-dimensjoni REFIT tal-inizjattiva, u l-bżonn li 

jingħataw aktar dettalji dwar il-preferenza għall-alternattiva ta’ politika 3 għall-vetturi 

kummerċjali ħfief.  

Biex jindirizzaw dawn ir-riżervi, saru l-żidiet li ġejjin fil-valutazzjoni tal-impatt finali: 

                                                 
13 http://bookshop.europa.eu/en/benefit-and-feasibility-of-a-range-of-new-technologies-and-unregulated-

measures-in-the-field-of-vehicle-occupant-safety-and-protection-of-vulnerable-road-users-

pbNB0714108/;pgid=Iq1Ekni0.1lSR0OOK4MycO9B0000BAJ9tQVy;sid=OT_-Ap3uO3P-

V8j2wGFgpf_Lm_yCUpo9P-w= 
14 Reporting on the monitoring and assessment of advanced vehicle safety features, their cost effectiveness 

and feasibility for the review of the regulations on general vehicle safety and on the protection of 

pedestrians and other vulnerable road users” (COM (2016) 787 final). 
15 http://eur-lex.europa.eu/legal-content/EN/TXT/?uri=SWD:2016:431:FIN 
16 GSR 2, TRL, Mejju 2017: https://publications.europa.eu/en/publication-detail/-/publication/77990533-

9144-11e7-b92d-01aa75ed71a1 

http://bookshop.europa.eu/en/benefit-and-feasibility-of-a-range-of-new-technologies-and-unregulated-measures-in-the-field-of-vehicle-occupant-safety-and-protection-of-vulnerable-road-users-pbNB0714108/;pgid=Iq1Ekni0.1lSR0OOK4MycO9B0000BAJ9tQVy;sid=OT_-Ap3uO3P-V8j2wGFgpf_Lm_yCUpo9P-w=
http://bookshop.europa.eu/en/benefit-and-feasibility-of-a-range-of-new-technologies-and-unregulated-measures-in-the-field-of-vehicle-occupant-safety-and-protection-of-vulnerable-road-users-pbNB0714108/;pgid=Iq1Ekni0.1lSR0OOK4MycO9B0000BAJ9tQVy;sid=OT_-Ap3uO3P-V8j2wGFgpf_Lm_yCUpo9P-w=
http://bookshop.europa.eu/en/benefit-and-feasibility-of-a-range-of-new-technologies-and-unregulated-measures-in-the-field-of-vehicle-occupant-safety-and-protection-of-vulnerable-road-users-pbNB0714108/;pgid=Iq1Ekni0.1lSR0OOK4MycO9B0000BAJ9tQVy;sid=OT_-Ap3uO3P-V8j2wGFgpf_Lm_yCUpo9P-w=
http://bookshop.europa.eu/en/benefit-and-feasibility-of-a-range-of-new-technologies-and-unregulated-measures-in-the-field-of-vehicle-occupant-safety-and-protection-of-vulnerable-road-users-pbNB0714108/;pgid=Iq1Ekni0.1lSR0OOK4MycO9B0000BAJ9tQVy;sid=OT_-Ap3uO3P-V8j2wGFgpf_Lm_yCUpo9P-w=
http://eur-lex.europa.eu/legal-content/EN/TXT/?uri=SWD:2016:431:FIN

– fit-Taqsima 1.4. jingħataw kjarifiki dwar ir-rabta u l-komplementarità ta’ din l-

inizjattiva mal-inizjattiva parallela dwar is-sikurezza tal-infrastruttura tat-toroq; 

– l-inizjattivi jitqiegħdu fil-kuntest tal-approċċ bażiku komuni, u jiġu spjegati l-

kontributi rispettivi tagħhom lejn l-għanijiet komuni u l-metodoloġiji tal-istudji ta’ warajhom, 

sabiex jintwera kif huwa żgurat l-evitar tal-għadd doppju (id-dettalji jingħataw fit-Taqsima 

2.1. u fl-Anness 4); 

– fit-Taqsima 2.1. jiżdiedu wkoll dettalji dwar l-approċċ “Safe System”, kif ukoll aktar 

raġunijiet possibbli għall-istaġnar fit-tnaqqis tar-rati tal-fatalitajiet fit-toroq (fil-kuntest tas-

sorsi tal-aċċidenti, id-diversità tal-popolazzjoni, fatturi tal-utenti tat-triq, u kwistjonijiet tal-

imġiba ġenerali tas-sewwieqa); 

– ġiet inkluża t-Taqsima 2.2. ġdida, li torbot il-problemi ewlenin tas-sikurezza fit-toroq 

ma’ dawk li għandhom x’jaqsmu mal-vetturi u l-prestazzjoni tas-sikurezza tal-vetturi, bil-

għan li jinftiehmu aħjar l-istruttura tad-definizzjoni tal-problema u l-motivi li huma, tista’ 

tgħid, ta’ natura inqas ħolistika, iżda li jibqgħu tabilħaqq rilevanti fil-livell tas-sistemi tal-

vetturi; 

–– il-loġika ta’ intervent fit-Taqsimiet minn 5.1. sa 5.4. tintrabat b’mod iktar konsistenti 

mal-problemi, għanijiet u alternattivi ewlenin. Bidliet li saru fit-tismija tal-għanijiet u tal-

alternattivi jiċċaraw li din l-inizjattiva mhix qiegħda tiffoka fuq il-protezzjoni ta’ gruppi 

speċifiċi ta’ persuni fit-traffiku filwaqt li tinjora lil gruppi oħrajn. Fl-istess ħin, l-għanijiet 

huma ċċarati iktar bil-kunċett tal-protezzjoni f’każ ta’ aċċident, flimkien mal-potenzjal li l-

aċċidenti jiġu pprevenuti u evitati għalkollox; 

– it-Taqsima 5 issa tispjega l-interazzjoni u r-rwol tal-partijiet ikkonċernati fil-proċess 

ta’ għażla tal-miżuri individwali u fil-valutazzjoni tal-benefiċċji u l-effettività tagħhom 

(b’għadd ta’ passi), u tispjega wkoll kif il-valutazzjoni aħħarija tal-kostijiet u tal-benefiċċji ta’ 

miżuri individwali pjuttost milli miżuri raggruppati ġiet żviluppata b’kontributi mill-partijiet 

ikkonċernati; 

– it-Taqsima 2.8. ġiet immodifikata biex tispjega aħjar is-simplifikazzjoni mistennija tal-

qafas leġiżlattiv u t-triq ’il quddiem fejn jidħlu dispożizzjonijiet regolatorji li aktarx huma 

skaduti, filwaqt li tagħti ħjiel ta’ aġġornamenti futuri għar-regoli tas-sikurezza tal-vetturi; u 

– fit-Taqsima 8 jiżdiedu ġustifikazzjoni u kjarifika tal-għażla li l-vetturi kummerċjali 

ħfief jiġu inklużi fl-alternattiva ta’ politika 3, filwaqt li jiġi indikat li l-biċċa l-kbira mill-

manifatturi Ewropej diġà jipprevedu vetturi aktar sikuri milli huwa rikjest, u jissemmew il-

kundizzjonijiet indaqs għall-manifatturi, is-sinerġiji fid-disinn tal-vetturi, il-qsim tal-kostijiet, 

il-fehmiet tal-partijiet ikkonċernati, u r-riskju miżjud ta’ ħsara lil kategorija limitata ta’ 

persuni, speċifikament il-ħaddiema li jużaw vetturi kummerċjali ħfief fuq il-post tax-xogħol. 

Is-sommarju eżekuttiv tal-valutazzjoni tal-impatt u l-opinjoni tal-RSB huma ppubblikati 

hawn: 

[…] 

[…] 

Il-valutazzjoni tal-impatt eżaminat tliet alternattivi wesgħin ta’ politika: 



MT 8  MT 

 Alternattiva 1: “Il-ġeneralizzazzjoni ta’ karatteristiċi tas-sikurezza maturi u 

ġeneralment disponibbli” tikkonsisti fl-eżiġenza ta’ karatteristiċi u sistemi tas-

sikurezza b’teknoloġija matura. Dawn għandhom jipproteġu l-iktar lill-okkupanti tal-

karozzi. L-implimentazzjoni tibda mid-data tal-applikazzjoni tar-Regolament.  

 Alternattiva 2: “L-introduzzjoni ta’ karatteristiċi tas-sikurezza ġeneralment 

disponibbli u oħrajn inqas disponibbli bħala tagħmir standard” tikkonsisti fl-

Alternattiva 1 u karatteristiċi tas-sikurezza li bħalissa huma wkoll disponibbli u 

mgħammra fil-flotta tal-vetturi, iżda li huma inqas komuni u jeħtieġu aktar żmien 

biex jimmaturaw għall-kategoriji kollha ta’ vettura u għas-segmenti kollha tas-suq (l-

implimentazzjoni tibda 24 xahar wara d-data tal-applikazzjoni tar-Regolament). 

Tinkludi wkoll miżuri li jiżguraw l-attenzjoni tas-sewwieq għall-attività tas-sewqan, 

u l-protezzjoni ġenerali tal-utenti vulnerabbli tat-triq.  

 Alternattiva 3: “L-introduzzjoni ta’ sett sħiħ ta’ karatteristiċi tas-sikurezza li 

jixprunaw l-innovazzjoni” tikkonsisti fl-Alternattiva 2 u soluzzjonijiet addizzjonali 

tas-sikurezza li huma vjabbli u li diġà jeżistu fis-suq, għalkemm b’rata baxxa ta’ 

installazzjoni u ta’ adozzjoni mis-suq, iżda għandhom il-potenzjal li jnaqqsu sal-

massimu l-għadd ta’ fatalitajiet u korrimenti fl-Unjoni, u li jixprunaw l-innovazzjoni 

fis-soluzzjonijiet tas-sikurezza fis-settur kruċjali tal-vetturi. L-unika karatteristika 

b’data tal-implimentazzjoni estiża, meta mqabbel maż-żewġ alternattivi l-oħra, hija r-

rekwiżit tal-viżibbiltà diretta tal-utenti vulnerabbli tat-triq mis-sewwieqa tat-trakkijiet 

(l-implimentazzjoni tibda 48 xahar wara d-data tal-applikazzjoni tar-Regolament). 

L-għażla ppreferuta hija l-alternattiva 3. Huwa mistenni li din l-alternattiva tipprevjeni l-ogħla 

għadd ta’ fatalitajiet u ta’ korrimenti serji għall-okkupanti tal-vetturi u għall-utenti vulnerabbli 

tat-triq b’kost ġeneralment aċċettabbli. Tiżgura wkoll approċċ konsistenti u mhux 

diskriminatorja lejn il-kategoriji kollha ta’ vettura.  

Il-benefiċċji mistennija huma dawn li ġejjin:  

• Huwa mistenni li tul perjodu ta’ 16-il sena, l-introduzzjoni ta’ karatteristiċi ġodda tas-

sikurezza tgħin biex jitnaqqsu l-fatalitajiet b’24 794, u l-korrimenti serji bi 140 740.  

• Il-benefiċċju fil-valur attwali huwa ta’ EUR 72,8 biljun. 

• Huwa mistenni wkoll li jkun hemm inqas konġestjoni fit-toroq minħabba ħabtiet 

evitati, għalkemm dawk il-benefiċċji ma setgħux jiġu kkwantifikati. Madankollu, għandu jkun 

hemm inqas telf ta’ ħin (għaċ-ċittadini), aktar produttività (għan-negozji), u użu aħjar tal-

infrastruttura eżistenti tat-toroq (għall-amministrazzjonijiet). 

• Fl-aħħar, huwa mistenni wkoll li jkun hemm inqas emissjonijiet mill-vetturi, u kwalità 

tal-arja aħjar, bis-saħħa tas-sistemi ta’ assistenza tal-veloċità u ta’ monitoraġġ tal-pressjoni 

tat-tajers, għalkemm lanqas dawn il-benefiċċji ma setgħu jiġu kkwantifikati. 

Il-kostijiet mistennija huma dawn li ġejjin: 

• Il-kostijiet totali antiċipati (kostijiet ta’ darba u dawk kontinwi tal-produzzjoni) għall-

manifatturi tal-vetturi se jammontaw għal EUR 57,4 biljun fil-valur attwali.  

• Mhux mistenni li jkun hemm żidiet sostanzjali fil-prezzijiet bl-imnut tal-vetturi 

minħabba l-miżuri l-ġodda proposti ta’ sikurezza tal-vetturi fit-terminu medju u fit-tul, u 

għaldaqstant, ma ġie mmudellat ebda impatt straordinarju fuq in-numri tal-bejgħ tal-vetturi 

għall-analiżi tal-ispejjeż u l-benefiċċji.  

• Ebda kost addizzjonali speċifiku mhu mistenni għall-amministrazzjonijiet nazzjonali, 

billi l-karatteristiċi l-ġodda ta’ sikurezza tal-vetturi se jsiru parti mill-qafas eżistenti tal-

approvazzjoni tat-tip. 

L-indikaturi ġenerali tal-benefiċċji u l-kostijiet: 

• Il-proposta tirrappreżenta benefiċċju nett ġenerali ta’ EUR 15,4 biljun. 

• L-“aħjar stima” tal-proporzjon bejn il-benefiċċji u l-kostijiet (BCR) tal-alternattiva 

ppreferuta hija 1.27. 

• Idoneità regolatorja u simplifikazzjoni 

Mhux mistenni li din il-proposta jkollha impatt sinifikanti fuq il-piż regolatorju għall-

manifatturi jew għall-awtoritajiet nazzjonali, billi l-approvazzjoni tat-tip tal-vetturi diġà hija 

koperta mill-qafas leġiżlattiv eżistenti, u l-inklużjoni ta’ karatteristiċi ġodda tas-sikurezza se 

ssir fl-istess qafas. 

Għalkemm il-proċeduri rilevanti ta’ ttestjar u ċertifikazzjoni tal-vetturi jistgħu jsiru fi ħdan l-

infrastruttura eżistenti tal-approvazzjoni tat-tip disponibbli fl-Istati Membri, se japplikaw 

kostijiet addizzjonali tal-ittestjar u taċ-ċertifikazzjoni. Madankollu, dawn il-kostijiet huma 

insinifikanti
17

 meta mqabbla mal-kost komprensiv tal-iżvilupp ta’ mudell ġdid ta’ vettura (li 

tipikament ivarja minn mijiet ta’ miljun għal diversi biljuni ta’ euro). 

Ir-RSĠ applikabbli bħalissa mhux biss kien daħħal firxa ta’ miżuri tas-sikurezza tal-vetturi, 

iżda kien jimmira li jikseb simplifikazzjoni abbażi tar-rakkomandazzjoni tal-Grupp ta’ Livell 

Għoli CARS21
18

, billi jissostitwixxi 38 Direttiva tal-KE b’Regolamenti tan-NU ewkivalenti 

b’armonizzazzjoni dinjija. Fl-istess spirtu, din il-proposta għandha l-għan li tħassar għadd ta’ 

Regolamenti tal-UE li jimplimentaw ir-RSĠ, ir-RSP u r-RSI, u li tissostitwihom 

b’Regolamenti ewkivalenti tan-NU, li sadanittant l-UE ntrabtet magħhom. Il-proposta tkompli 

tissemplifika l-leġiżlazzjoni wkoll billi tikkonsolida dawn it-tliet regolamenti f’att leġiżlattiv 

wieħed.  

• Drittijiet fundamentali 

Din il-proposta aktarx tolqot id-drittijiet tal-individwi ggarantiti skont l-Artikoli 7 u 8 tal-

Karta, fir-rigward tal-privatezza u l-protezzjoni tad-dejta personali. Parti mid-dejta miġbura 

fir-reġistratur tad-dejta f’każ ta’ aċċident, jew permezz tas-sistemi li jiġu installati fil-vettura, 

fosthom il-monitoraġġ tal-ħedla u tal-attenzjoni tas-sewwieq jew ir-rikonoxximent avvanzat 

tad-distrazzjoni, tista’ tkun dejta personali marbuta ma’ persuna fiżika identifikata jew 

identifikabbli. Persuna fiżika identifikabbli hija persuna li tista’ tiġi identifikata, b’mod dirett 

jew indirett, b’mod partikolari b’referenza għal identifikatur bħal isem, numru tal-

                                                 
17 Fitness Check of the Legal Framework for the Type-Approval of Motor Vehicles - 

http://ec.europa.eu/smart-regulation/evaluation/search/download.do?documentId=9407681 
18 COM(2007) 22 finali – Il-Grupp ta’ Livell Għoli CARS 21CARS ingħata l-mandat biex jagħmel 

rakkomandazzjonijiet għall-politika pubblika u għall-qafas regolatorju għat-terminu qasir, medju u fit-

tul għall-industrija Ewropea tal-karozzi, b’mod li jsaħħaħ il-kompetittività globali u l-impjiegi filwaqt li 

jirfed il-progress fis-sikurezza u fil-prestazzjoni ambjentali bi prezz għall-but tal-konsumatur:  

  http://ec.europa.eu/DocsRoom/documents/1891/attachments/1/translations/en/renditions/pdf 

identifikazzjoni, dejta ta’ lokalizzazzjoni, identifikatur online, jew għal fattur wieħed jew iktar 

speċifiku għall-identità fiżika, fiżjoloġika, ġenetika, mentali, ekonomika, kulturali jew soċjali 

ta’ dik il-persuna fiżika.  Kull ipproċessar ta’ dejta personali għandu jsir skont il-leġiżlazzjoni 

tal-UE dwar il-protezzjoni tad-dejta, b’mod partikulari ir-Regolament Ġenerali dwar il-

Protezzjoni tad-Dejta
19

. 

4. IMPLIKAZZJONIJIET BAĠITARJI 

Il-proposta mhu se jkollha l-ebda implikazzjoni fuq il-baġit tal-Unjoni. 

5. ELEMENTI OĦRA 

• Pjanijiet ta’ implimentazzjoni u arranġamenti dwar il-monitoraġġ, l-

evalwazzjoni u r-rappurtar 

Il-Kummissjoni Ewropea se tkompli timmonitorja l-iżviluppi u l-progressi tekniċi fis-settur 

tal-karozzi, u fejn xieraq, se tipproponi li temenda l-leġiżlazzjoni rilevanti sabiex tinkludi 

karatteristiċi ġodda tas-sikurezza. Barra minn hekk, se tkompli tipparteċipa attivament fil-

proċess ta’ armonizzazzjoni tal-istandards tal-vetturi u tmexxih fuq livell internazzjonali (il-

Kummissjoni Ekonomika għall-Ewropa tan-Nazzjonijiet Uniti  UNECE). 

Sabiex ir-Regolament jibqa’ validu fil-futur, tqies iktar xieraq li kwalunkwe rieżami ta’ dawn 

ir-regoli tas-sikurezza tal-vetturi jiġi indirizzat b’mod aktar dinamiku, jiġifieri b’rabta mal-

progress tekniku ġenerali u mal-bidliet fil-bżonnijiet tas-sikurezza. F’dan il-kuntest, l-

iżviluppi regolatorji internazzjonali permezz tan-NU/KEE, kif ukoll il-bżonn frekwenti li 

dawk ir-regoli jiġu adattati, ikollhom it-tendenza li jqabbdu dan il-proċess ta’ rieżami b’mod 

awtomatiku. 

Il-Kummissjoni hija determinata li tippromwovi u tappoġġa l-iżvilupp mill-iktar fis tar-

rekwiżiti tekniċi ddettaljati għas-sistemi avvanzati tal-vetturi fil-livell tan-NU/KEE. 

Madankollu, il-Kummissjoni hija impenjata li tistabbilixxi dawk ir-rekwiżiti fil-qafas tal-

approvazzjoni tat-tip tal-UE, f’każ li t-tħejjija fil-livell tan-NU/KEE ma ssirx skont ir-ritmu 

mixtieq. il-Kummissjoni se tagħmel l-almu tagħha wkoll biex tiżgura li r-Regolamenti tan-NU 

adottati bl-appoġġ tal-Unjoni jkunu ddefiniti skont l-ogħla standards tat-teknoloġija 

disponibbli tas-sikurezza fit-toroq, u li jiġu aġġornati b’mod regolari. 

Min-naħa l-oħra, l-introduzzjoni ta’ reġistratur tad-dejta f’każ ta’ aċċident (EDR), li jaħżen 

firxa ta’ dejta essenzjali dwar il-vettura tul perjodu qasir qabel, matul u wara avveniment 

skattatur (l-iktar wieħed komuni, l-użu ta’ airbag), għandha titqies pass importanti fid-

direzzjoni t-tajba, lejn il-kisba ta’ dejta approfondita dwar l-aċċidenti mal-UE kollha, li sal-

lum għadha ma laħqitx skala mifruxa biżżejjed iżda hija indispensabbli għall-monitoraġġ 

komprensiv tal-prestazzjoni tas-sikurezza tal-vetturi fit-toroq. L-informazzjoni mill-EDR se 

tiffaċilita l-analiżi approfondita tas-sikurezza fit-toroq, kif ukoll il-valutazzjoni tal-effettività 

ta’ miżuri ta’ sikurezza speċifiċi. Għal din ir-raġuni, l-Istati Membri għandhom ikunu mħeġġa 

bil-qawwi biex iwettqu analiżi aktar fil-fond tal-aċċidenti fit-toroq tal-Unjoni, u biex ir-

rappurtar komprensiv jagħmluh disponibbli fuq bażi nazzjonali. F’dan li-kuntest, jeħtieġ li l-

                                                 
19 Ir-Regolament (KE) 2016/679 tal-Parlament Ewropew u tal-Kunsill dwar il-protezzjoni tal-persuni 

fiżiċi fir-rigward tal-ipproċessar ta’ dejta personali u dwar il-moviment liberu ta’ tali dejta, u li jħassar 

id-Direttiva 95/46/KE (Regolament Ġenerali dwar il-Protezzjoni tad-Dejta), ĠU L 119, 4.5.2016, p. 1-

88. 

Istati Membri jkunu mħeġġa wkoll biex janalizzaw u jtejbu s-sikurezza fit-toroq fuq livell 

nazzjonali, permezz tal-pjattaformi varji għall-qsim tal-għarfien li għandhom disponibbli
20

. 

• Dokumenti ta’ spjegazzjoni (għad-direttivi) 

Mhux applikabbli. 

• Spjegazzjoni fid-dettall tad-dispożizzjonijiet speċifiċi tal-proposta 

B’mod ġenerali, din il-proposta tirreferi għar-Regolament (UE) 2018/[...] dwar l-

approvazzjoni u s-sorveljanza tas-suq ta’ vetturi motorizzati u l-karrijiet tagħhom, u ta’ 

sistemi, komponenti u unitajiet tekniċi separati maħsuba għal tali vetturi, billi ż-żewġ 

Regolamenti li huma jaqsmu skeda ta’ żmien kompatibbli għall-applikazzjoni tagħhom. 

Kapitolu I (Suġġett, Kamp ta’ applikazzjoni u Definizzjonijiet): 

Artikolu 1 – Wara l-konsolidazzjoni proposta tar-RSĠ u tar-RSP, is-suġġett tar-RSĠ jinżamm 

f’din il-proposta, biż-żieda ta’ referenza għar-rekwiżiti ta’ protezzjoni tal-okkupanti tal-vetturi 

u tal-utenti vulnerabbli tat-triq.  

Artikolu 2 – B’mod ġenerali, il-kamp ta’ applikazzjoni tar-RSĠ jinżamm, iżda fil-livell tal-

karatteristiċi tas-sikurezza tal-vetturi applikabbli bħalissa u l-eżenzjonijiet relatati, il-kamp ta’ 

applikazzjoni ġie estiż biex ikopri wkoll kategoriji oħra ta’ vetturi (jew il-kategoriji kollha), 

kif ukoll biex jitneħħew l-eżenzjonijiet rispettivi (pereżempju, jitneħħew l-eżenzjonijiet 

attwali marbutin mal-SUVs u mal-vannijiet).  

Artikolu 3 – Ġiet inkluża firxa ta’ definizzjonijiet ġodda biex ikopru l-karatteristiċi l-ġodda 

tas-sikurezza tal-vetturi li ġew introdotti. 

Kapitolu II (Artikoli 4 sa 11): 

Skont loġika simili għal dik applikabbli bħalissa fir-RSĠ, l-Artikolu 4 jistabbilixxi r-rekwiżiti 

tekniċi ġenerali għall-approvazzjoni tat-tip tal-vetturi, tas-sistemi, tal-komponenti u tal-

unitajiet tekniċi separati, u tipprovdi lista ta’ oqsma tas-sikurezza, li għalihom regoli dettaljati 

huma żviluppati aktar (jew jeħtieġ li jiġu żviluppati aktar) f’leġiżlazzjoni sekondarja. Issir 

referenza għall-Anness I, li jelenka r-Regolamenti kollha tan-NU li japplikaw b’mod 

obbligatorju fl-UE, kif ukoll għall-Anness II, li fih informazzjoni ddettaljata fuq ir-rekwiżiti 

rilevanti ta’ sikurezza tal-vetturi, il-kamp ta’ applikazzjoni tagħhom u l-leġiżlazzjoni 

sekondarja rilevanti, sew jekk teżisti u sew jekk għad trid tiġi żviluppata bħala parti mill-

inizjattiva.  

Din il-proposta tipprevedi wkoll l-għoti ta’ setgħat lill-Kummissjoni biex temenda u tistipula 

regoli ddettaljati u rekwiżiti tekniċi f’atti delegati, u biex temenda l-Anness I u II sabiex iqisu 

l-progress tekniku u l-iżviluppi regolatorji fil-livell tan-Nazzjonijiet Uniti u tal-Unjoni.  

L-Artikolu 5 iwessa’ l-kamp ta’ applikazzjoni tar-rekwiżit bħalissa applikabbli li l-vetturi tal-

passiġġieri jkunu mgħammra b’sistema ta’ monitoraġġ tal-pressjoni tat-tajers, sabiex ikopri l-

kategoriji kollha ta’ vetturi. 

                                                 
20 https://ec.europa.eu/transport/road_safety/sites/roadsafety/files/pdf/national-road-safety-

strategies_en.pdf 

L-Artikolu 6 jeżiġi firxa ta’ karatteristiċi tas-sikurezza avvanzata għall-vetturi kollha (eż. l-

assistenza intelliġenti tal-veloċità; sistemi ta’ monitoraġġ tal-ħedla u tal-attenzjoni tas-

sewwieq jew tar-rikonoxximent tad-distrazzjoni;  

 id-detezzjoni tal-irriversjar; faċilitazzjoni għall-installazzjoni tat-tagħmir li jidentifika l-użu 

tal-alkoħol).  

L-Artikolu 7 jistabbilixxi r-rekwiżiti speċifiċi għall-vetturi u għall-vannijiet, u b’mod 

partikulari, jirrikjedi li jkunu mgħammra bi reġistratur tad-dejta f’każ ta’ aċċident (EDR), u li 

jkunu ddisinjati u mibnija b’żona mkabbra ta’ protezzjoni f’każ ta’ impatt fuq ir-ras għall-

utenti vulnerabbli tat-triq. 

L-Artikolu 8 jistipula r-rekwiżiti għas-sistemi ta’ protezzjoni frontali. 

L-Artikolu 9 jistipula r-rekwiżiti speċifiċi għat-trakkijiet u għax-xarabanks, u b’mod 

partikulari, jirrikjedi li jkunu mgħammra b’sistema ta’ detezzjoni u twissija għall-utenti 

vulnerabbli tat-triq li jkunu jinsabu qrib ħafna tal-parti ta’ quddiem jew tal-ġenb tal-vettura, u 

li jkunu ddisinjati u mibnija b’mod li jtejjeb il-viżibbiltà tal-utenti vulnerabbli tat-triq mis-sit 

tas-sewwieq.   

Il-Kummissjoni ma tipproponix li jiġu mmodifikati s-sistemi avvanzati tal-ibbrejkjar ta’ 

emerġenza għat-trakkijiet u għax-xarabanks biex jibbrejkjaw b’mod awtonomu mad-

detezzjoni ta’ utenti vulnerabbli tat-triq, kif inhu propost għall-vetturi tal-passiġġieri u għall-

vetturi kummerċjali ħfief. L-analiżi tal-aċċidenti li fuqha hi bbażata l-inizjattiva tindika riskju 

ta’ ħbit mal-persuni bil-mixi u maċ-ċiklisti meta jkunu qrib ħafna tal-kabina tas-sewwieq, 

jiġifieri fl-hekk imsejħa “żoni moħbija”, u meta l-vettura heavy-duty tkun għaddejja bil-mod 

ħafna (dritt jew iddur) jew tirranka minn qagħda wieqfa. Madankollu, is-sistemi ta’ detezzjoni 

marbutin mal-ibbrejkjar awtonomu aktarx ma jaħdmux b’mod daqshekk effettiv f’veloċitajiet 

tant baxxi. Fi kliem ieħor, illum ma hemmx sistemi disponibbli li kapaċi jipprevjenu 

effettivament dan it-tip ta’ ħabta b’veloċità baxxa, u mhux żgur għad xi darba jeżistu. Il-

valutazzjoni wriet li dan mhuwiex sempliċi kwistjoni ta’ pprogrammar tas-sistema. Anzi, ir-

riċerka ta’ tħejjija ssottolinjat il-fatt li s-sinjalar tal-preżenza ta’ utent vulnerabbli tat-triq lis-

sewwieq ikun iktar effettiv meta s-sewwieq stess jista’ josserva direttament il-preżenza tiegħu 

fil-mirja jew minn windskrins u twieqi tal-ġnub imtejba li ma jkollhomx żoni moħbija. Min-

naħa tagħhom, huwa mistenni li l-persuni bil-mixi u ċ-ċiklisti jħossuhom aktar sikuri fit-

traffiku, għaliex ikun iktar faċli l-kuntatt għajn m’għajn mas-sewwieqa ta’ kabini mtejba. 

Madankollu, jekk l-ibbrejker awtonomu f’dawn il-każijiet isir teknikament fattibbli, ir-

regolament rilevanti jista’ u għandu jiġi adattat għall-progress tekniku. 

L-Artikolu 10 jistipula r-rekwiżiti speċifiċi għall-vetturi li jaħdmu bl-idroġenu, u l-Anness V 

fih ir-rekwiżiti materjali ta’ kwalifika għas-sistemi tal-idroġenu u l-komponenti tagħhom. 

L-Artikolu 11 jistipula rekwiżiti speċifiċi għall-vetturi awtomatizzati, u b’mod partikulari, 

jipprevedi lista ta’ oqsma tas-sikurezza li għalihom jeħtieġ li regoli ddettaljati u 

dispożizzjonijiet tekniċi jiġu żviluppati aktar bħala bażi għall-implimentazzjoni tal-vetturi 

awtomatizzati. 

Kapitolu III (Dispożizzjonijiet finali): 

Huwa propost li l-Kummissjoni tingħatalha s-setgħa li tadotta atti delegati bil-għan li 

jaġġornaw l-annessi skont il-progress tekniku u l-iżviluppi regolatorji, kif ukoll biex tistipula 

regoli ddettaljati dwar il-proċeduri, it-testijiet u r-rekwiżiti tekniċi speċifiċi għall-

approvazzjoni tat-tip ta’ vetturi, sistemi, komponenti u unitatjiet tekniċi separati fir-rigward 

tar-rekwiżiti speċifiċi stipulati f’din il-proposta. L-Artikolu 12 jispeċifika t-termini tas-setgħat 

delegati mogħtija lill-Kummissjoni f’dan ir-rigward.  

L-Artikolu 13 jistabbilixxi dispożizzjonijiet tranżizzjonali. 

L-Artikolu 14 jirreferi għad-dati ta’ implimentazzjoni għar-rekwiżiti tas-sikurezza differenti 

kif speċifikati fl-Anness II. Id-dati ta’ implimentazzjoni rispettivi għar-rekwiżiti l-ġodda 

introdotti huma dawn li ġejjin: 

– il-parti l-kbira tal-miżuri ta’ sikurezza se jibdew japplikaw mid-data ta’ applikazzjoni 

tar-Regolament għat-tipi l-ġodda, u minn 24 xahar wara din id-data għall-vetturi l-

ġodda kollha li jiġu prodotti;  

– għadd limitat ta’ miżuri (tlieta b’kollox) se japplikaw minn 24 xahar wara d-data ta’ 

applikazzjoni tar-Regolament għat-tipi l-ġodda, u minn 48 xahar wara d-data ta’ 

applikazzjoni għall-vetturi l-ġodda kollha; 

– ir-rekwiżiti dwar il-viżibbiltà diretta mtejba għat-trakkijiet u għax-xarabanks (l-

Artikolu 9(4)) jeħtieġu skeda taż-żmien aktar fit-tul għall-implimentazzjoni, billi se 

jkunu jeħtieġu disinn totalment ġdid tal-kabina – se japplikaw minn 48 xahar wara d-

data ta’ applikazzjoni għat-tipi l-ġodda, u minn 84 xahar wara d-data ta’ 

applikazzjoni għat-trakkijiet u x-xarabanks kollha ġodda.    

L-Artikolu 15 idaħħal il-bidliet meħtieġa fl-Anness II tar-Regolament (UE) 2018/[...] li 

jirriżultaw mill-adozzjoni ta’ din il-proposta.    

L-Artikolu 16 iħassar it-tliet regolamenti (dwar is-sikurezza ġenerali tal-vetturi, is-sikurezza 

tal-persuni bil-mixi u s-sikurezza tal-idroġenu) u l-leġiżlazzjoni sekondarja skaduta 

tagħhom
21

.  

L-Artikolu 17 jipprevedi d-data ta’ applikazzjoni ta’ dan ir-regolament 36 xahar wara d-data 

tad-dħul fis-seħħ tiegħu. Dan se jippermetti lill-Kummissjoni tadotta l-atti delegati rispettivi 

bil-quddiem, u tagħti lill-manifatturi żmien biżżejjed biex ikunu jistgħu aġġustaw għar-

rekwiżiti l-ġodda. 

 

                                                 
21 Il-miżuri ta’ implimentazzjoni kollha adottati fil-qafas tar-Regolament (KE) Nru 661/2009 skont il-

proċedura regolatorja bi skrutinju se jiġu allinjati, abbażi tal-għoti ta’ setgħa previst għall-Kummissjoni 

f’din il-proposta, bil-qafas ġdid ta’ komitoloġija introdott bit-TFUE. 

2018/0145 (COD) 

Proposta għal 

REGOLAMENT TAL-PARLAMENT EWROPEW U TAL-KUNSILL 

dwar rekwiżiti tal-approvazzjoni tat-tip għall-vetturi motorizzati u l-karrijiet tagħhom, 

kif ukoll għas-sistemi, għall-komponenti u għall-unitajiet tekniċi separati maħsubin 

għat-tali vetturi, fir-rigward tas-sikurezza ġenerali tagħhom u tal-protezzjoni tal-

okkupanti tal-vetturi u l-utenti vulnerabbli tat-triq, li jemenda r-Regolament (UE) 

2018/... u jħassar ir-Regolamenti (KE) Nru 78/2009, (KE) Nru 79/2009 u (KE) Nru 

661/2009 

(Test b’relevanza għaż-ŻEE) 

IL-PARLAMENT EWROPEW U L-KUNSILL TAL-UNJONI EWROPEA, 

Wara li kkunsidraw it-Trattat dwar il-Funzjonament tal-Unjoni Ewropea, u b’mod partikolari 

l-Artikolu 114 tiegħu, 

Wara li kkunsidraw il-proposta tal-Kummissjoni Ewropea, 

Wara li l-abbozz tal-att leġiżlattiv intbagħat lill-parlamenti nazzjonali, 

Wara li kkunsidraw l-opinjoni tal-Kumitat Ekonomiku u Soċjali Ewropew
22

,  

Wara li kkunsidraw l-opinjoni tal-Kumitat tar-Reġjuni
23

,  

Waqt li jaġixxu skont il-proċedura ordinarja leġiżlattiva, 

Billi: 

(1) Ir-Regolament (UE) 2018/... tal-Parlament Ewropew u tal-Kunsill
24+

 jistabbilixxi 

dispożizzjonijet amministrattivi u rekwiżiti tekniċi għall-approvazzjoni tat-tip ta’ 

vetturi, sistemi, komponenti u unitajiet tekniċi separati ġodda, bil-għan li jiġi żgurat il-

funzjonament tajjeb tas-suq intern, u li jiġi ffaċilitat livell għoli ta’ sikurezza u ta’ 

prestazzjoni ambjentali. 

(2) Dan ir-Regolament huwa att regolatorju għall-finijiet tal-proċedura tal-approvazzjoni 

tat-tip tal-UE stabbilita bir-Regolament (UE) 2018/...
+
. Għaldaqstant, l-Anness II ta’ 

dak ir-Regolament għandu jiġi emendat kif xieraq.  

(3) Tul l-aħħar għexieren ta’ snin, l-iżviluppi fis-sikurezza tal-vetturi kkontribwew ferm 

lejn it-tnaqqis ġenerali fl-għadd ta’ fatalitajiet u korrimenti serji fit-toroq. Dan l-aħħar, 

madankollu, tali tnaqqis għoddu weħel fl-Unjoni, minħabba raġunijiet varji, fosthom 

                                                 
22 ĠU C , , p. . 
23 ĠU C , , p. . 
24 Ir-Regolament (EU) 2018/… tal-Parlament Ewropew u tal-Kunsill dwar l-approvazzjoni u s-sorveljanza 

tas-suq ta’ vetturi motorizzati u l-karrijiet tagħhom, u ta’ sistemi, komponenti u unitajiet tekniċi separati 

maħsuba għal tali vetturi, li jemenda r-Regolamenti (KE) Nru 715/2007 u (KE) Nru 595/2009 u li 

jħassar id-Direttiva 2007/46/KE (ĠU L …, ..., p. …). 
+  PO: please insert in the text the number of the Regulation contained in document PE-CONS No73/17 

(2016/0014 (COD)) and insert the number, date and OJ reference of that Regulation in the footnote. 

fatturi strutturali u ta’ mġiba. Mingħajr inizjattivi ġodda fuq is-sikurezza ġenerali fit-

toroq, l-effetti tal-istrateġija attwali ma jkunux jistgħu jlaħħqu mal-effetti tal-volumi 

dejjem jikbru tat-traffiku. Għaldaqsant, jeħtieġ li l-prestazzjoni tas-sikurezza tal-vetturi 

tkompli tittejjeb bħala parti minn approċċ integrat għas-sikurezza fit-toroq, kif ukoll 

sabiex jitħarsu aħjar l-utenti vulnerabbli tat-triq. 

(4) Il-progress tekniku fil-qasam tas-sistemi tas-sikurezza avvanzata tal-vetturi joffri 

possibbiltajiet ġodda biex jitnaqqas in-numru tal-vittmi. Biex jitnaqqas kemm jista’ 

jkun l-għadd ta’ fatalitajiet, jeħtieġ li jiddaħħlu ċerti teknoloġiji ġodda rilevanti. 

(5) Fil-kuntest tar-Regolament (KE) Nru 661/2009 tal-Parlament Ewropew u tal-Kunsill
25

, 

il-Kummissjoni studjat il-vijabbiltà tat-twessigħ tar-rekwiżit eżistenti, f’dak ir-

Regolament, li jiġu installati ċerti sistemi (eż. sistemi avvanzati ta’ bbrejkjar ta’ 

emerġenza u sistemi għall-monitoraġġ tal-pressjoni tat-tajers) f’ċerti kategoriji ta’ 

vettura, sabiex jiġi applikat lill-kategoriji kollha ta’ vettura. Il-Kummissjoni vvalutat 

ukoll il-vijabbiltà teknika u ekonomika ta’ rekwiżit ġdid biex jiġu installati 

karatteristiċi oħra tas-sikurezza avvanzata, kif ukoll il-maturità tas-suq fir-rigward 

tagħhom. Abbażi ta’ dawk il-valutazzjonijiet, il-Kummissjoni ppubblikat rapport lill-

Parlament Ewropew u lill-Kunsill f'Diċembru 2016, bit-titlu “Insalvaw il-ħajjiet: 

Insaħħu s-Sikurezza tal-Karozzi fl-UE”
26

.  Id-dokument ta’ ħidma tal-persunal li 

jakkumpanja dak ir-rapport identifika u ppropona 19-il miżura regolatorja potenzjali li 

kapaċi jkunu effettivi biex ikompli jonqos l-għadd ta’ aċċidenti, fatalitajiet u 

korrimenti fit-toroq. 

(6) L-assistenza intelliġenti tal-veloċità, is-sistemi kontra l-ħruġ mill-karreġġata, il-

monitoraġġ tal-ħedla u tal-attenzjoni tas-sewwieq, ir-rikonoxximent avvanzat tad-

distrazzjoni, u s-sistemi ta’ detezzjoni tal-irriversjar għandhom potenzjali għoli biex 

inaqqsu b’mod konsiderevoli l-għadd ta’ vittmi. Barra minn hekk, is-sistemi 

msemmija jissejsu fuq teknoloġiji li se jintużaw ukoll fl-implimentazzjoni tal-vetturi 

konnessi u awtomatizzati. Għaldaqstant, jenħtieġ li jiġu stabbiliti fil-livell tal-Unjoni 

regoli u proċeduri tal-ittestjar armonizzati għall-approvazzjoni tat-tip tal-vetturi fir-

rigward ta’ tali sistemi, kif ukoll għall-approvazzjoni tat-tip ta’ tali sistemi bħala 

unitajiet tekniċi separati. 

(7) L-introduzzjoni ta’ reġistraturi tad-dejta f’każ ta’ aċċident, li jaħżnu firxa ta’ dejta 

essenzjali dwar il-vettura għal perjodu ta’ żmien qasir qabel, matul u wara avveniment 

skattatur (eż. l-użu ta’ airbag), hija pass siewi fil-kisba ta’ dejta aktar preċiża u 

approfondita dwar l-aċċidenti. Għaldaqstant, jenħtieġ li jkun hemm ir-rekwiżit li l-

vetturi motorizzati jkunu mgħammra b’tali reġistraturi. Jenħtieġ li jkun hemm ukoll ir-

rekwiżit li tali reġistraturi jkunu kapaċi jirreġistraw u jaħżnu dejta b’tali mod li d-dejta 

tkun tista’ tintuża mill-Istati Membri biex iwettqu analiżi tas-sikurezza tat-toroq u 

jevalwaw l-effettività tal-miżuri speċifiċi li jkunu ttieħdu. 

(8) Kull ipproċessar ta’ dejta personali, bħal informazzjoni dwar is-sewwieq ipproċessata 

f’reġistraturi tad-dejta f’każ ta’ aċċident, jew informazzjoni dwar is-sewwieq fil-

monitoraġġ tal-ħedla u tal-attenzjoni tas-sewwieq jew fir-rikonoxximent avvanzat tad-

distrazzjoni, għandu jsir skont il-leġiżlazzjoni tal-UE dwar il-protezzjoni tad-dejta, 

                                                 
25 Ir-Regolament (KE) Nru 661/2009 tal-Parlament Ewropew u tal-Kunsill tat-13 ta’ Lulju 2009 dwar 

rekwiżiti għall-approvazzjoni tat-tip għas-sikurezza ġenerali tal-vetturi bil-mutur, it-trejlers tagħhom, u 

s-sistemi, il-komponenti u l-unitajiet tekniċi separati destinati għalihom, ĠU L 200, 31.7.2009, p. 1. 
26 COM(2016) 787 final. 

b’mod partikolari r-Regolament Ġenerali dwar il-Protezzjoni tad-Dejta
27

. Barra minn 

hekk, l-ipproċessar tad-dejta personali miġbura permezz tas-sistema eCall immuntata 

fil-vettura bbażata fuq is-servizz 112 huwa soġġett għal salvagwardji speċifiċi
28

. 

(9) Ir-Regolament (KE) Nru 661/2009 ta eżenzjoni lill-vannijiet, lill-vetturi utilitarji 

sportivi (SUVs) u lill-vetturi b’diversi skopijiet (MPVs) mir-rekwiżiti tas-sikurezza, 

minħabba karatteristiċi rigward l-għoli tas-sits u l-massa tal-vettura. Fid-dawl taż-

żieda fir-rata tal-penetrazzjoni tas-suq ta’ tali vetturi (minn 3 % biss fl-1996 sa 14 % 

fl-2016), u fid-dawl tal-iżviluppi teknoloġiċi fil-verifiki tas-sikurezza elettrika wara l-

ħbit, dawk l-eżenzjonijiet huma skaduti u ma għadhomx iġġustifikati. Għalhekk, dawk 

l-eżenzjonijiet jenħtieġ li jitneħħew, u jenħtieġ li l-firxa kollha tar-rekwiżiti dwar is-

sistemi tas-sikurezza avvanzata tal-vetturi tiġi applikata lil dawk il-vetturi.  

(10) Ir-Regolament (KE) Nru 661/2009 irnexxielu jissimplifika ferm il-leġiżlazzjoni tal-

Unjoni, billi ssostitwixxa 38 Direttiva b’Regolamenti ekwivalenti tal-Kummissjoni 

Ekonomika għall-Ewropa tan-Nazzjonijiet Uniti (ir-Regolamenti tan-NU), li huma 

obbligatorji skont id-Deċiżjoni tal-Kunsill 97/836/KE
29

. Sabiex tinkiseb aktar 

simplifikazzjoni, jenħtieġ li aktar regoli tal-Unjoni jiġu sostitwiti b’Regolamenti tan-

NU eżistenti li japplikaw fl-Unjoni b’mod obbligatorju. Barra minn hekk, jenħtieġ li l-

Kummissjoni tippromwovi u tappoġġa l-ħidma għaddejja fil-livell tan-Nazzjonijiet 

Uniti sabiex jiġu stabbiliti, mingħajr dewmien u skont l-ogħla standards disponibbli 

tas-sikurezza fit-toroq, rekwiżiti tekniċi għall-approvazzjoni tat-tip tas-sistemi ta’ 

sikurezza tal-vetturi previsti minn dan ir-Regolament. 

(11) Ir-Regolamenti tan-NU u l-emendi tagħhom, li l-Unjoni vvutat favurihom jew li 

tapplikahom l-Unjoni, skont id-Deċiżjoni 97/836/KE, għandhom jiġu inkorporati fil-

leġiżlazzjoni dwar l-approvazzjoni tat-tip tal-Unjoni. Għal dan il-għan, il-

Kummissjoni għandha tingħata s-setgħa li temenda l-lista tar-Regolamenti tal-UE li 

japplikaw b’mod obbligatorju, sabiex tiżgura li tinżamm aġġornata. 

(12) Ir-Regolament (KE) Nru 78/2009 tal-Parlament Ewropew u tal-Kunsill
30

 jistabbilixxi 

rekwiżiti għall-protezzjoni tal-persuni bil-mixi, taċ-ċiklisti u ta’ utenti vulnerabbli oħra 

tat-triq, fil-forma ta’ testijiet tal-konformità u valuri limitu għall-approvazzjoni tal-

vetturi fir-rigward tal-istruttura frontali tagħhom, u għall-approvazzjoni tas-sistemi ta’ 

protezzjoni frontali (eż. bullbars). Mill-adozzjoni tar-Regolament (KE) 78/2009, ir-

rekwiżiti tekniċi u l-proċeduri tal-ittestjar għall-vetturi baqgħu jiżviluppaw fil-livell 

tan-Nazzjonijiet Uniti biex iqisu l-progress tekniku. Ir-Regolament tan-NU 127
31

 

bħalissa japplika wkoll fl-Unjoni fir-rigward tal-approvazzjoni tat-tip tal-vetturi 

motorizzati.   

                                                 
27 Ir-Regolament (KE) 2016/679 tal-Parlament Ewropew u tal-Kunsill tas-27 ta’ April 2016 dwar il-

protezzjoni tal-persuni fiżiċi fir-rigward tal-ipproċessar ta’ dejta personali u dwar il-moviment liberu ta’ 

tali dejta, u li jħassar id-Direttiva 95/46/KE (Regolament Ġenerali dwar il-Protezzjoni tad-Dejta), ĠU L 

119, 4.5.2016, p. 1. 
28 Ir-Regolament (UE) 2015/758 tal-Parlament Ewropew u tal-Kunsill tad-29 ta’ April 2015 li jikkonċerna 

rekwiżiti għall-approvazzjoni skont it-tip għall-iskjerament tas-sistema eCall immuntata fil-vettura 

bbażata fuq is-servizz 112 u li jemenda d-Direttiva 2007/46/KE, ĠU L 123, 19.5.2015, p. 77. 
29 Id-Deċiżjoni tal-Kunsill 97/836/KE tas-27 ta’ Novembru 1997 (ĠU L 346, 17.12.1997, p. 78). 
30 Ir-Regolament (KE) Nru 78/2009 tal-Parlament Ewropew u tal-Kunsill tal-14 ta’ Jannar 2009 dwar l-

approvazzjoni tat-tip ta’ vetturi bil-mutur fir-rigward tal-ħarsien tal-persuni mexjin u ta’ utenti 

vulnerabbli oħra tat-triq, li jemenda d-Direttiva 2007/46/KE u jħassar id-Direttivi 2003/102/KE u 

2005/66/KE, ĠU L 35, 4.2.2009, p. 1. 
31 Ir-Regolament tan-NU Nru 127 li jistabbilixxi dispożizzjonijiet uniformi għall-approvazzjoni tal-vetturi 

motorizzati fir-rigward tal-prestazzjoni tas-sikurezza tagħhom għall-persuni bil-mixi. 

(13) Wara l-adozzjoni tar-Regolament (KE) Nru 79/2009 tal-Parlament Ewropew u tal-

Kunsill
32

, ir-rekwiżiti tekniċi u l-proċeduri tal-ittestjar għall-approvazzjoni tal-vetturi li 

jaħdmu bl-idroġenu u tas-sistemi u l-komponenti tal-idroġenu baqgħu jiżviluppaw fil-

livell tan-Nazzjonijiet Uniti biex iqisu l-progress tekniku. Ir-Regolament tan-NU 134
33

 

bħalissa japplika wkoll fl-Unjoni fir-rigward tal-approvazzjoni tat-tip tas-sistemi tal-

idroġenu fil-vetturi motorizzati. Minbarra dawk ir-rekwiżiti, japplikaw ukoll kriterji 

għall-kwalità tal-materjali użati fis-sistemi tal-vetturi bl-idroġenu kkumpressat, iżda 

bħalissa huma stabbiliti biss fil-livell tal-Unjoni. 

(14) Għall-finijiet taċ-ċarezza, tar-razzjonalità u tas-simplifikazzjoni, jenħtieġ li r-

Regolamenti (KE) Nru 78/2009, (KE) Nru 79/2009 u (KE) Nru 661/2009 jitħassru u li 

dan ir-Regolament jeħdilhom posthom. 

(15) Storikament, ir-regoli tal-Unjoni llimitaw it-tul ġenerali tal-kombinazzjonijiet tat-

trakkijiet, u dan wassal għad-disinji tipiċi bil-kabina fuq il-magna fi sforzi biex 

jitkabbar kemm jista’ jkun il-wisa’ għall-merkanzija. Madankollu, il-pożizzjoni tas-

sewwieq fil-għoli wasslet għal żona ikbar tal-punti moħbija, kif ukoll għal inqas 

viżibbiltà diretta madwar il-kabina tat-trakk. Dan huwa fattur ewlieni tal-aċċidenti tat-

trakkijiet li jinvolvu lil utenti vulnerabbli tat-triq. L-għadd ta’ vittmi jista’ jitnaqqas 

ferm billi tittejjeb il-viżjoni diretta. Għaldaqstant, jenħtieġ li jiddaħħlu rekwiżiti biex 

il-viżjoni diretta tittejjeb. 

(16) Fid-dawl tal-enfasi tar-regolamenti tas-sikurezza tal-vetturi tal-UE fuq il-protezzjoni 

tal-utenti vulnerabbli tat-triq, fost l-oħrajn billi tiġi żgurata viżjoni adegwata għas-

sewwieqa, jenħtieġ li l-entitajiet pubbliċi u privati jżommu lura milli jirrikjedu t-

twaħħil ta’ kwalunkwe tip ta’ tikketta, vinjetta jew stiker, ikun xi jkun l-għan tagħha, 

fuq kwalunkwe parti tal-wiċċ trasparenti tal-ħġieġ tal-vettura. Barra minn hekk, 

jenħtieġ li l-awtoritajiet nazzjonali jinfurzaw li l-windskrins u t-twieqi tal-ġenb 

jinżammu mingħajr tikketti, vinjetti, stikers jew kwalunkwe oġġett ieħor li kapaċi 

jfixkel il-viżjoni, sabiex ma tixxejjinx l-effettività tal-liġi tal-Unjoni fuq il-viżibbiltà 

għas-sewwieqa. 

(17) Il-vetturi awtomatizzati u konnessi kapaċi jagħtu kontribut enormi għat-tnaqqis fil-

fatalitajiet fit-toroq, billi huwa stmat li madwar 90 % tal-aċċidenti tat-toroq iseħħu 

minħabba żball uman. Ladarba l-vetturi awtomatizzati progressivament se jkunu 

qegħdin jieħdu l-kontroll tal-kompiti tas-sewwieq, jenħtieġ li jiġu adottati fil-livell tal-

Unjoni regoli armonizzati u rekwiżiti tekniċi għas-sistemi tal-vetturi awtomatizzati.  

(18) Il-platooning tal-vetturi għandu l-potenzjal li jwassal għal trasport aktar sikur, aktar 

nadif u aktar effiċjenti fil-ġejjieni. Bi tħejjija għall-introduzzjoni tat-teknoloġija tal-

platooning u l-istandards rilevanti, se jkun hemm bżonn qafas regolatorju b’regoli u 

proċeduri armonizzati. F’dan ir-rigward, jenħtieġ li l-Kummissjoni tingħata s-setgħa li 

tadotta atti delegati biex tistabbilixxi format armonizzat għall-iskambju tad-dejta 

għall-finijiet tal-platooning ta’ vetturi ta’ ditti differenti, b’konformità mal-

leġiżlazzjoni tal-UE dwar il-protezzjoni tad-dejta. 

                                                 
32 Ir-Regolament (KE) Nru 79/2009 tal-Parlament Ewropew u tal-Kunsill tal-14 ta’ Jannar 2009 dwar l-

approvazzjoni tat-tip ta’ vetturi motorizzati li jaħdmu bl-idroġenu u li jemenda d-Direttiva 2007/46/KE, 

ĠU L 35, 4.2.2009, p. 32. 
33 Ir-Regolament tan-NU 134 dwar dispożizzjonijiet uniformi għall-approvazzjoni tal-vetturi tal-mutur u l-

komponenti tagħhom fir-rigward tal-prestazzjoni tas-sikurezza tal-vetturi li jaħdmu bl-idroġenu 

(HFCV). 

(19) Jenħtieġ li l-Unjoni tkompli tippromwovi l-iżvilupp ta’ rekwiżiti tekniċi għall-istorbju 

tat-tajers, għar-reżistenza għad-dawrien u għall-prestazzjoni tal-aderenza tat-tajers fl-

imxarrab fil-livell tan-Nazzjonijiet Uniti. Ir-raġuni hija li r-Regolament tan-NU 117 

issa jinkludi dawn id-dispożizzjonijiet dettaljati. Il-proċess ta’ adattament tar-rekwiżiti 

tat-tajers sabiex iqisu l-progress tekniku jenħtieġ li jkompli fil-livell tan-Nazzjonijiet 

Uniti, b’mod partikulari biex jiġi żgurat li l-prestazzjoni tat-tajers tiġi vvalutata wkoll 

fi tmiem il-ħajja ta’ tajer meta jkun eżawrit, kif ukoll biex titrawwem l-idea li t-tajers 

iridu jissodisfaw ir-rekwiżiti matul il-ħajja kollha tagħhom u ma jinbidlux qabel il-

waqt. Jenħtieġ li r-rekwiżiti eżistenti fir-Regolament (KE) Nru 661/2009 dwar il-

prestazzjoni tat-tajers jiġu ssostitiwi b’Regolamenti tan-NU ekwivalenti.  

(20) Sabiex tiġi żgurata l-effettività ta’ dan ir-Regolament, il-Kummissjoni għandha 

tingħata s-setgħa li tadotta atti skont l-Artikolu 290 tat-Trattat dwar il-Funzjonament 

tal-Unjoni Ewropea, fir-rigward ta’ rekwiżiti tal-approvazzjoni tat-tip li jikkonċernaw 

il-prestazzjoni tas-sikurezza, il-kostruzzjoni ġenerali u l-prestazzjoni ambjentali 

rilevanti tal-vetturi tal-mutur u l-karrijiet tagħhom, kif ukoll is-sistemi, il-komponenti 

u l-unitajiet tekniċi separati għal tali vetturi. B’mod partikolari huwa importanti li 

waqt il-ħidma preparatorja tagħha, il-Kummissjoni twettaq konsultazzjonijiet xierqa, 

inkluż fil-livell ta’ esperti, u li dawn il-konsultazzjonijiet isiru b’konformità mal-

prinċipji stabbiliti fil-Ftehim Interistituzzjonali tat-13 ta’ April 2016 dwar it-Tfassil 

Aħjar tal-Liġijiet
34

. B’mod partikolari, biex tiġi żgurata parteċipazzjoni ugwali fit-

tħejjija tal-atti delegati, il-Parlament Ewropew u l-Kunsill jirċievu d-dokumenti kollha 

fl-istess ħin bħall-esperti tal-Istati Membri, u l-esperti tagħhom ikollhom aċċess 

sistematiku għal-laqgħat tal-gruppi ta’ esperti tal-Kummissjoni li jittrattaw it-tħejjija 

ta’ atti delegati. 

(21) Fid-dawl tal-allinjar tal-leġiżlazzjoni tal-Unjoni li tirreferi għall-proċedura regolatorja 

bi skrutinju mal-qafas legali mdaħħal bit-Trattat dwar il-Funzjonament tal-Unjoni 

Ewropea, u sabiex tkompli tiġi ssimplifikata l-leġiżlazzjoni tal-Unjoni fil-qasam tas-

sikurezza tal-vetturi, jenħtieġ li r-Regolamenti li ġejjin jitħassru u li jeħdulhom 

posthom atti ddelegati adottati skont dan ir-Regolament:  

– ir-Regolament tal-Kummissjoni (KE) Nru 631/2009
35

, 

– ir-Regolament tal-Kummissjoni (UE) Nru 406/2010
36

, 

– ir-Regolament tal-Kummissjoni (UE) Nru 672/2010
37

, 

– ir-Regolament tal-Kummissjoni (UE) Nru 1003/2010
38

, 

                                                 
34 ĠU L 123, 12.5.2016, p. 1. 
35 Ir-Regolament tal-Kummissjoni (KE) Nru 631/2009 tat-22 ta’ Lulju 2009 li jistabbilixxi r-regoli għall-

implimentazzjoni tal-Anness I għar-Regolament (KE) Nru 78/2009 tal-Parlament Ewropew u tal-

Kunsill dwar l-approvazzjoni tat-tip ta’ vetturi tal-mutur fir-rigward tal-protezzjoni tal-persuni fit-triq u 

utenti vulnerabbli oħra tat-triq li temenda d-Direttiva 2007/46/KE u tirrevoka d-Direttivi 2003/102/KE 

u 2005/66/KE (ĠU L 195, 25.7.2009, p. 1). 
36 Ir-Regolament tal-Kummissjoni (UE) Nru 406/2010 tas-26 ta’ April 2010 li jimplimenta r-Regolament 

(KE) Nru 79/2009 tal-Parlament Ewropew u tal-Kunsill dwar l-approvazzjoni tat-tip ta’ vetturi 

motorizzati li jaħdmu bl-idroġenu (ĠU L 122, 18.5.2010, p. 1). 
37 Ir-Regolament tal-Kummissjoni (UE) Nru 672/2010 tas-27 ta’ Lulju 2010 dwar rekwiżiti għall-

approvazzjoni tat-tip għal sistemi li jneħħu l-ġelu u t-titpin minn mal-windskrin ta’ ċerti vetturi bil-

mutur u li jimplimenta r-Regolament (KE) Nru 661/2009 dwar rekwiżiti għall-approvazzjoni tat-tip 

għas-sikurezza ġenerali tal-vetturi bil-mutur, it-trejlers tagħhom, u s-sistemi, il-komponenti u l-unitajiet 

tekniċi separati destinati għalihom (ĠU L 196, 28.7.2010, p. 5). 

– ir-Regolament tal-Kummissjoni (UE) Nru 1005/2010
39

, 

– ir-Regolament tal-Kummissjoni (UE) Nru 1008/2010
40

,  

– ir-Regolament tal-Kummissjoni (UE) Nru 1009/2010
41

, 

– ir-Regolament tal-Kummissjoni (UE) Nru 19/2011
42

, 

– ir-Regolament tal-Kummissjoni (UE) Nru 109/2011
43

, 

– ir-Regolament tal-Kummissjoni (UE) Nru 458/2011
44

,  

– ir-Regolament tal-Kummissjoni (UE) Nru 65/2012
45

, 

– ir-Regolament tal-Kummissjoni (UE) Nru 130/2012
46

, 

                                                                                                                                                         
38 Ir-Regolament tal-Kummissjoni (UE) Nru 1003/2010 tat-8 ta’ Novembru 2010 dwar rekwiżiti għall-

approvazzjoni tat-tip għall-ispazju għall-immuntar u l-iffissar ta’ pjanċi ta’ reġistrazzjoni fuq wara fuq 

vetturi bil-mutur u t-trejlers tagħhom u li jimplimenta r-Regolament (KE) Nru 661/2009 tal-Parlament 

Ewropew u tal-Kunsill dwar rekwiżiti għall-approvazzjoni tat-tip għas-sikurezza ġenerali tal-vetturi bil-

mutur, it-trejlers tagħhom, u s-sistemi, il-komponenti u l-unitajiet tekniċi separati destinati għalihom 

(ĠU L 291, 9.11.2010, p. 22). 
39 Ir-Regolament tal-Kummissjoni (UE) Nru 1005/2010 tat-8 ta’ Novembru 2010 dwar rekwiżiti għall-

approvazzjoni tat-tip ta’ apparat għall-irmunkar tal-vetturi motorizzati u li jimplimenta r-Regolament 

(KE) Nru 661/2009 tal-Parlament Ewropew u tal-Kunsill dwar rekwiżiti għall-approvazzjoni tat-tip 

għas-sikurezza ġenerali tal-vetturi bil-mutur, it-trejlers tagħhom, u s-sistemi, il-komponenti u l-unitajiet 

tekniċi separati destinati għalihom (ĠU L 291, 9.11.2010, p. 36). 
40 Ir-Regolament tal-Kummissjoni (UE) Nru 1008/2010 tad-9 ta’ Novembru 2010 dwar rekwiżiti għall-

approvazzjoni tat-tip għas-sistemi tal-wajper u l-washer tal-windskrin ta’ ċerti vetturi bil-mutur u li 

jimplimenta r-Regolament (KE) Nru 661/2009 tal-Parlament Ewropew u tal-Kunsill dwar rekwiżiti 

għall-approvazzjoni tat-tip għas-sikurezza ġenerali tal-vetturi bil-mutur, it-trejlers tagħhom u s-sistemi, 

il-komponenti u l-unitajiet tekniċi destinati għalihom (ĠU L 292, 10.11.2010, p. 2). 
41 Ir-Regolament tal-Kummissjoni (UE) Nru 1009/2010 tad-9 ta’ Novembru 2010 dwar rekwiżiti għall-

approvazzjoni tat-tip għall-parafangi tal-vetturi bil-mutur u li jimplimenta r-Regolament (KE) Nru 

661/2009 tal-Parlament Ewropew u tal-Kunsill dwar rekwiżiti għall-approvazzjoni tat-tip għas-

sikurezza ġenerali tal-vetturi bil-mutur, it-trejlers u s-sistemi tagħhom, il-komponenti u l-unitajiet 

tekniċi separati maħsuba għal dan l-iskop (ĠU L 292, 10.11.2010, p. 21). 
42 Ir-Regolament tal-Kummissjoni (UE) Nru 19/2011 tal-11 ta’ Jannar 2011 li jikkonċerna r-rekwiżiti 

għall-approvazzjoni skont it-tip għall-pjanċa statutorja tal-manifattur u għan-numru ta’ identifikazzjoni 

tal-vettura għall-vetturi bil-mutur u t-trejlers tagħhom u li jimplimenta r-Regolament (KE) Nru 

661/2009 tal-Parlament Ewropew u tal-Kunsill dwar rekwiżiti għall-approvazzjoni tat-tip għas-

sikurezza ġenerali tal-vetturi bil-mutur, it-trejlers tagħhom, u s-sistemi, il-komponenti u l-unitajiet 

tekniċi separati destinati għalihom (ĠU L 8, 12.1.2011, p. 1). 
43 Ir-Regolament tal-Kummissjoni (UE) Nru 109/2011 tas-27 ta’ Jannar 2011 li jimplimenta r-Regolament 

(KE) Nru 661/2009 tal-Parlament Ewropew u tal-Kunsill dwar rekwiżiti għall-approvazzjoni tat-tip għal 

ċerti kategoriji ta’ vetturi bil-mutur u t-trejlers tagħhom fil-qasam tas-sistemi ta’ sospensjoni tat-titjir 

(ĠU L 34, 9.2.2011, p. 2). 
44 Ir-Regolament tal-Kummissjoni (UE) Nru 458/2011 tat-12 ta’ Jannar 2011 li jikkonċerna r-rekwiżiti 

għall-approvazzjoni tat-tip ta’ vetturi bil-mutur u t-trejlers tagħhom fir-rigward tal-istallazzjoni tat-tajers 

tagħhom u li jimplimenta r-Regolament (KE) Nru 661/2009 tal-Parlament Ewropew u tal-Kunsill dwar 

rekwiżiti għall-approvazzjoni tat-tip għas-sikurezza ġenerali tal-vetturi bil-mutur, it-trejlers u s-sistemi 

tagħhom, il-komponenti u l-unitajiet tekniċi separati destinati għalihom (ĠU L 124, 13.5.2011, p. 11). 
45 Ir-Regolament tal-Kummissjoni (UE) 65/2012 tal-24 ta’ Jannar 2012 li jimplimenta r-Regolament (KE) 

Nru 661/2009 tal-Parlament Ewropew u tal-Kunsill dwar l-indikaturi tat-tibdil tal-gerijiet u li jemenda 

d-Direttiva 2007/46/KE tal-Parlament Ewropew u tal-Kunsill (ĠU L 28, 31.1.2012, p. 24). 
46 Ir-Regolament tal-Kummissjoni (UE) Nru 130/2012 tal-15 ta’ Frar 2012 li jikkonċerna r-rekwiżiti 

għall-approvazzjoni tat-tip ta’ vetturi bil-mutur fir-rigward tal-aċċess u l-manuvrabbiltà tal-vettura u li 

jimplimenta r-Regolament (KE) Nru 661/2009 tal-Parlament Ewropew u tal-Kunsill dwar rekwiżiti 

għall-approvazzjoni tat-tip għas-sikurezza ġenerali tal-vetturi bil-mutur, it-trejlers tagħhom, u s-sistemi, 

il-komponenti u l-unitajiet tekniċi separati destinati għalihom (ĠU L 43, 16.2.2012, p. 6).  

– ir-Regolament tal-Kummissjoni (UE) Nru 347/2012
47

,  

– ir-Regolament tal-Kummissjoni (UE) Nru 351/2012
48

,  

– ir-Regolament tal-Kummissjoni (UE) Nru 1230/2012
49

, 

– ir-Regolament tal-Kummissjoni (UE) 2015/166
50

. 

(22) Billi l-approvazzjonijiet maħruġa skont ir-Regolament (KE) Nru 78/2009, ir-

Regolament (KE) Nru 79/2009, ir-Regolament (KE) Nru 661/2009 u l-miżuri ta’ 

implimentazzjoni tagħhom jenħtieġ li jitqiesu ekwivalenti, sakemm ir-rekwiżiti 

rilevanti ma jinbidlux b’dan ir-Regolament jew sakemm jiġu mmodifikati bil-

leġiżlazzjoni ta’ implimentazzjoni, jenħtieġ li dispożizzjonijiet tranżizzjonali jiżguraw 

li tali approvazzjonijiet ma jiġu invalidati. 

(23) Fir-rigward tad-dati għaċ-ċaħda tal-approvazzjoni tat-tip tal-UE, għaċ-ċaħda tar-

reġistrazzjoni ta’ vettura jew għall-projbizzjoni tat-tqegħid fis-suq jew tad-dħul fis-

servizz ta’ komponenti u unitajiet tekniċi separati, jenħtieġ li dawn id-dati jiġu 

stipulati għal kull oġġett regolat. 

(24) Billi l-għan ta’ dan ir-Regolament, jiġifieri l-iżgurar tal-funzjonament tajjeb tas-suq 

intern permezz tal-introduzzjoni ta’ rekwiżiti tekniċi armonizzati dwar is-sikurezza u l-

prestazzjoni ambjentali tal-vetturi motorizzati u l-karrijiet tagħhom, ma jistax jinkiseb 

b’mod suffiċjenti mill-Istati Membri, u għalhekk, minħabba l-iskala u l-effetti tiegħu, 

jista’ jinkiseb aħjar fil-livell tal-Unjoni, l-Unjoni tista’ tadotta miżuri skont il-prinċipju 

tas-sussidjarjetà kif stabbilit fl-Artikolu 5 tat-Trattat dwar l-Unjoni Ewropea. Skont il-

prinċipju tal-proporzjonalità, kif stabbilit f’dak l-Artikolu, dan ir-Regolament ma 

jmurx lil hinn minn dak li huwa meħtieġ sabiex jinkiseb dak il-għan. 

(25) Jenħtieġ li jiġu stipulati f’atti delegati, qabel id-data ta’ applikazzjoni ta’ dan ir-

Regolament, rekwiżiti tekniċi ddettaljati u proċeduri tal-ittestjar speċifiċi għall-

approvazzjoni tat-tip tal-vetturi motorizzati u l-karrijiet tagħhom, kif ukoll tas-sistemi, 

tal-komponenti u tal-unitajiet tekniċi separati tagħhom. Barra minn hekk, jenħtieġ li l-

manifatturi jingħataw żmien biżżejjed biex jadattaw għar-rekwiżiti ta’ dan ir-

Regolament u għall-atti delegati adottati skontu. Għaldaqstant, jenħtieġ li l-

applikazzjoni ta’ dan ir-Regolament tiġi ddiferita, 

                                                 
47 Ir-Regolament tal-Kummissjoni (UE) Nru 347/2012 tas-16 ta’ April 2012 li jimplimenta r-Regolament 

(KE) Nru 661/2009 tal-Parlament Ewropew u tal-Kunsill dwar ir-rekwiżiti għall-approvazzjoni tat-tip 

għal ċerti kategoriji ta’ vetturi bil-mutur fir-rigward ta’ sistemi avvanzati għal ibbrejkjar f’emerġenza 

(ĠU L 109, 21.4.2012, p. 1). 
48 Ir-Regolament tal-Kummissjoni (UE) Nru 351/2012 tat-23 ta’ April 2012 li jimplimenta r-Regolament 

(KE) Nru 661/2009 tal-Parlament Ewropew u tal-Kunsill dwar ir-rekwiżiti għall-approvazzjoni tat-tip 

għall-installazzjoni ta’ sistemi ta’ indikazzjoni ta’ ħruġ mill-karreġġata f’vetturi bil-mutur (ĠU L 110, 

24.4.2012, p. 18). 
49 Ir-Regolament tal-Kummissjoni (UE) Nru 1230/2012 tat-12 ta’ Diċembru 2012 li jimplimenta r-

Regolament (KE) Nru 661/2009 tal-Parlament Ewropew u tal-Kunsill dwar rekwiżiti għall-

approvazzjoni tat-tip għall-mases u d-dimensjonijiet tal-vetturi bil-mutur u t-trejlers tagħhom u li 

jemenda d-Direttiva 2007/46/KE tal-Parlament Ewropew u tal-Kunsill (ĠU L 353, 21.12.2012, p. 31). 
50 Ir-Regolament tal-Kummissjoni (UE) 2015/166 tat-3 ta’ Frar 2015 li jissupplimenta u jemenda r-

Regolament (KE) Nru 661/2009 tal-Parlament Ewropew u tal-Kunsill fir-rigward tal-inklużjoni ta’ 

proċeduri speċifiċi, metodi ta’ valutazzjoni u rekwiżiti tekniċi, u li jemenda d-Direttiva 2007/46/KE tal-

Parlament Ewropew u tal-Kunsill u r-Regolamenti tal-Kummissjoni (UE) Nru 1003/2010, (UE) Nru 

109/2011 u (UE) Nru 458/2011 (ĠU L 28, 4.2.2015, p. 3). 

ADOTTAW DAN IR-REGOLAMENT: 

KAPITOLU I 

SUĠĠETT, KAMP TA’ APPLIKAZZJONI U 

DEFINIZZJONIJIET 

Artikolu 1 

Suġġett 

Dan ir-Regolament jistabbilixxi rekwiżiti għal dawn li ġejjin: 

1. l-approvazzjoni tat-tip ta’ vetturi, kif ukoll ta’ sistemi, komponenti u unitajiet tekniċi 

separati ddisinjati u mibnija għall-vetturi, fir-rigward tal-karatteristiċi u s-sikurezza 

ġenerali tagħhom, kif ukoll fir-rigward tal-protezzjoni tal-okkupanti tal-vettura u tal-

utenti vulnerabbli tat-triq; 

2. l-approvazzjoni tat-tip tal-vetturi, fir-rigward ta’ sistemi għall-monitoraġġ tal-

pressjoni tat-tajers, rigward is-sikurezza tagħhom, l-effiċjenza fl-użu tal-fjuwil, u l-

emissjonijiet tas-CO2; u 

3. l-approvazzjoni tat-tip ta’ tajers maħdumin ġodda, fir-rigward tas-sikurezza u l-

prestazzjoni ambjentali tagħhom. 

Artikolu 2 

Kamp ta’ applikazzjoni 

Dan ir-Regolament japplika għall-vetturi tal-kategoriji M, N u O, kif iddefiniti fl-Artikolu 4 

tar-Regolament (UE) 2018/..., kif ukoll għas-sistemi, għall-komponenti u għall-unitajiet 

tekniċi separati disinjati u mibnija għal tali vetturi, soġġett għall-Artikoli minn 4 sa 11 ta’ dan 

ir-Regolament. 

Artikolu 3 

Definizzjonijiet 

Għall-finijiet ta’ dan ir-Regolament, għandhom japplikaw id-definizzjonijiet stabbiliti fl-

Artikolu 3 tar-Regolament (UE) 2018/.... 

Barra minn hekk, għandhom japplikaw ukoll id-definizzjonijiet li ġejjin: 

(1) “utent vulnerabbli tat-triq” tfisser utent tat-triq fuq vettura motorizzata b’żewġ roti 

jew utent tat-triq mhux motorizzat, bħal ċiklist jew persuna bil-mixi; 

(2) “sistema għal monitoraġġ tal-pressjoni tat-tajers” tfisser sistema, installata f’vettura, 

li tista’ tivvaluta l-pressjoni tat-tajers jew il-varjazzjoni tal-pressjoni maż-żmien, u 

tibgħat informazzjoni korrispondenti lill-utent waqt li l-vettura tkun għaddejja; 

(3) “assistenza intelliġenti tal-veloċità” tfisser sistema biex tgħin lis-sewwieq josserva l-

veloċità xierqa għall-ambjent tat-triq, billi tagħtih feedback tattili permezz tal-pedala 

tal-aċċelleratur, b’informazzjoni dwar il-limitu tal-veloċità miksuba mill-

osservazzjoni tas-sinjali tat-triq, abbażi ta’ sinjali tal-infrastruttura jew dejta ta’ 

mappa elettronika, jew it-tnejn f’daqqa, li jsiru disponibbli fil-vettura; 

(4) “faċilitazzjoni għall-installazzjoni tat-tagħmir li jidentifika l-użu tal-alkoħol” tfisser 

interfaċċa standardizzata li tiffaċilita l-installazzjoni ta’ tagħmir ta’ wara l-bejgħ li 

jidentifika l-użu tal-alkoħol fil-vetturi motorizzati; 

(5) “monitoraġġ tal-ħedla u tal-attenzjoni tas-sewwieq” tfisser sistema li tivvaluta l-

viġilanza tas-sewwieq permezz ta’ analiżi tas-sistemi tal-vettura, u li twissi lis-

sewwieq jekk ikun meħtieġ; 

(6) “rikonoxximent avvanzat tad-distrazzjoni” tfisser sistema li taf tirrikonoxxi l-livell 

ta’ attenzjoni viżiva tas-sewwieq lejn is-sitwazzjoni tat-traffiku, u li twissi lis-

sewwieq jekk ikun meħtieġ; 

(7) “sinjal ta’ waqfien ta’ emerġenza” tfisser dwal ta’ barra tal-waqfien li jpetptu b’rata 

mgħaġġla biex jindikaw lill-utenti l-oħra tat-triq wara l-vettura li qiegħda tiġi 

applikata forza qawwija ta’ trażżin fuq il-vettura relattivament għall-kundizzjonijiet 

prevalenti tat-triq; 

(8) “detezzjoni tal-irriversjar” tfisser kamera jew monitor, sistema ottika jew ta’ 

detezzjoni, biex is-sewwieq ikun konxju tan-nies u tal-oġġetti li jinsabu wara l-

vettura, bl-għan ewlieni li jiġi evitat il-ħbit waqt l-irriversjar; 

(9) “sistema ta’ indikazzjoni ta’ ħruġ mill-karreġġata” tfisser sistema li tavża lis-

sewwieq li l-vettura tkun ħierġa ’l barra mill-karreġġata li fiha tkun qed tivvjaġġa; 

(10) “sistema avvanzata ta’ bbrejkjar ta’ emerġenza” tfisser sistema li tista’ tidentifika 

awtomatikament ħabta potenzjali, u tattiva s-sistema tal-ibbrejkjar tal-vettura biex 

tnaqqas il-veloċità tal-vettura biex tevita jew ittaffi ħabta; 

(11) “sistema kontra l-ħruġ mill-karreġġata” tfisser sistema li timmonitorja l-pożizzjoni 

tal-vettura fir-rigward tal-konfini tal-karreġġata u tapplika torque fuq ir-rota tal-

istering, jew pressjoni fuq il-brejkijiet, tal-anqas meta jsir ħruġ mill-karreġġata jew 

ikun appik li jsir u ħabta tkun imminenti;  

(12) “swiċċ ta’ kontroll prinċipali tal-vettura” tfisser it-tagħmir li permezz tiegħu s-

sistema tal-elettronika abbord il-vettura tgħaddi mill-modalità mitfija, bħal fil-każ 

fejn vettura tkun ipparkjata mingħajr il-preżenza tas-sewwieq, għall-modalità ta’ 

tħaddim normali; 

(13) “reġistratur tad-dejta f’każ ta’ aċċident” tfisser sistema li tirreġistra u taħżen 

parametri u informazzjoni kritika marbutin mal-ħbit qabel, matul u wara ħabta; 

(14) “sistema ta’ protezzjoni frontali” tfisser struttura jew strutturi separata/i, bħal bullbar 

jew bumper supplimentari, li b’żieda mal-bumper oriġinali tal-vettura tkun maħsuba 

biex tipproteġi l-wiċċ estern tal-vettura mill-ħsara f’każ ta’ ħabta ma’ oġġett, bl-

eċċezzjoni ta’ strutturi li jkollhom massa ta’ inqas minn 0,5 kg, maħsubin biex 

jipproteġu biss il-fanali tal-vettura; 

(15) “bumper” tfisser kwalunkwe struttura fuq quddiem, fin-naħa t’isfel jew fuq barra ta’ 

vettura, inkluż tagħmir imwaħħal magħha, maħsuba biex tipproteġi lill-vettura meta 

tkun involuta f’ħabta frontali b’veloċità baxxa ma’ vettura oħra; madankollu, ma 

tinkludi ebda sistema ta’ protezzjoni frontali; 

(16) “vettura li taħdem bl-idroġenu” tfisser kwalunkwe vettura motorizzata li tuża l-

idroġenu bħala fjuwil għall-propulsjoni tal-vettura; 

(17) “sistema tal-idroġenu” tfisser assemblaġġ ta’ komponenti tal-idroġenu u parts ta’ 

konnessjoni installati f’vettura li taħdem bl-idroġenu, għajr is-sistema ta’ propulsjoni 

li taħdem bl-idroġenu jew l-unità ta’ potenza awżiljarja; 

(18) “sistema ta’ propulsjoni li taħdem bl-idroġenu” tfisser il-magna tal-kombustjoni 

interna jew is-sistema taċ-ċelluli tal-fjuwil li jintużaw għall-propulsjoni tal-vettura; 

(19) “komponent tal-idroġenu” tfisser kontenituri tal-idroġenu u l-parts kollha l-oħra tal-

vetturi li jaħdmu bl-idroġenu li jkunu f’kuntatt dirett mal-idroġenu jew li jiffurmaw 

parti minn sistema tal-idroġenu; 

(20) “kontenitur tal-idroġenu” tfisser il-komponent fi ħdan is-sistema tal-idroġenu li 

jaħżen il-volum ewlieni tal-fjuwil tal-idroġenu; 

(21) “vettura awtomatizzata” tfisser vettura motorizzata ddisinjata u mibnija biex timxi 

b’mod awtonomu għal perjodi ta’ żmien twal mingħajr superviżjoni umana 

kontinwa;  

(22) “sistema ta' monitoraġġ tad-disponibbiltà tas-sewwieq” tfisser sistema li tevalwa jekk 

is-sewwieq jinsabx f’pożizzjoni li jieħu l-kontroll tal-funzjoni tas-sewqan minn 

vettura awtomatizzata f’sitwazzjonijiet partikolari, fejn ikun xieraq; 

(23) “platooning tal-vetturi” tfisser il-konnessjoni ta’ żewġ vetturi jew aktar f’konvoj bl-

użu ta’ teknoloġija tal-konnettività u sistemi ta’ appoġġ għas-sewqan awtomatizzat li 

jippermettu lill-vetturi jżommu awtomatikament distanza mill-qrib stabbilita bejn 

xulxin meta jkunu konnessi għal ċerti partijiet ta’ vjaġġ, u jadattaw għal bidliet fil-

moviment tal-vettura fuq quddiem bi ftit jew ebda azzjoni min-naħa tas-sewwieqa; 

(24) “massa massima” tfisser il-massa massima mgħobbija teknikament permissibbli kif 

iddikjarata mill-manifattur; 

(25) “pilastru-A” tfisser l-appoġġ tas-saqaf l-aktar ’il quddiem u l-aktar ’il barra, li 

jestendi mix-xażì sas-saqaf tal-vettura; 

(26) “kantuniera tas-sistema ta’ protezzjoni frontali” tfisser il-punt ta’ kuntatt tas-sistema 

ta’ protezzjoni frontali ma’ pjan vertikali, li jifforma angolu ta’ 60° mal-pjan 

lonġitudinali vertikali tal-vettura u li huwa tanġenzjali mal-wiċċ estern tas-sistema 

ta’ protezzjoni frontali; 

(27) “għoli tas-sistema ta’ protezzjoni frontali ta’ isfel” tfisser, fi kwalunkwe pożizzjoni 

trażversali, id-distanza vertikali bejn l-art u l-linja ta’ riferenza tas-sistema ta’ 

protezzjoni frontali ta’ isfel, bil-vettura mqiegħda fl-orjentament normali tat-tħaddim 

tagħha. 

KAPITOLU II 

OBBLIGI TAL-MANIFATTURI 

Artikolu 4 

Obbligi ġenerali u rekwiżiti tekniċi 

1. Il-manifatturi għandhom jiddemostraw li l-vetturi kollha ġodda li jitqiegħdu fis-suq, jiġi 

rreġistrati jew jidħlu fis-servizz, u s-sistemi, il-komponenti u l-unitajiet tekniċi separati kollha 

ġodda li jitqiegħdu fis-suq jew jidħlu fis-servizz, ikunu approvati għat-tip skont ir-rekwiżiti 

ta’ dan ir-Regolament u tal-atti delegati adottati skontu.   

2. L-approvazzjoni tat-tip skont ir-Regolamenti tan-NU elenkati fl-Anness I għandha titqies 

bħala approvazzjoni tat-tip tal-UE skont ir-rekwiżiti ta’ dan ir-Regolament u l-atti delegati 

adottati skontu. 

3. Il-Kummissjoni għandha s-setgħa li tadotta atti delegati skont l-Artikolu 12 biex temenda l-

Anness I sabiex iqis il-progress tekniku u l-iżviluppi regolatorji billi jiddaħħlu u jiġu 

aġġornati referenzi għar-Regolamenti tan-NU, u s-serje ta’ emendi relevanti, li japplikaw 

b’mod obbligatorju.  

4. Il-manifatturi għandhom jiżguraw li l-vetturi jiġu disinjati, mibnija u armati b’mod li jiġi 

minimizzat ir-riskju ta’ korriment għall-okkupanti tal-vettura u għall-utenti vulnerabbli tat-

triq.  

5. Il-manifatturi għandhom jiżguraw ukoll li l-vetturi, is-sistemi, il-komponenti u l-unitajiet 

tekniċi separati jikkonformaw mar-rekwiżiti applikabbli elenkati fl-Anness II, b’effett mid-

dati speċifikati fl-istess Anness, u bir-rekwiżiti tekniċi u l-proċeduri tal-ittestjar iddettaljati 

stipulati fl-atti delegati adottati skont dan ir-Regolament, inkluż ir-rekwiżiti marbutin ma’ 

dawn li ġejjin: 

(a) is-sistemi ta’ trażżin, it-testijiet tal-ħbit, l-integrità tas-sistema tal-fjuwil, u s-

sikurezza elettrika b’vultaġġ għoli; 

(b) il-persuni bil-mixi, iċ-ċiklisti, il-viżjoni u l-viżibbiltà; 

(c) ix-xażì tal-vettura, l-ibbrejkjar, it-tajers u l-istering; 

(d) l-istrumenti abbord, is-sistema elettrika, id-dwal tal-vettura, u l-protezzjoni kontra l-

użu mhux awtorizzat, inkluż iċ-ċiberattakki; 

(e) l-imġiba tas-sewwieq u tas-sistema; 

(f) il-kostruzzjoni ġenerali u l-karatteristiċi tal-vettura; 

6. Il-Kummissjoni għandha s-setgħa li tadotta atti delegati skont l-Artikolu 12 biex temenda l-

Anness II sabiex iqis il-progress tekniku u l-iżviluppi regolatorji, b’mod partikulari b’rabta 

mal-kwistjonijiet elenkati fil-punti minn (a) sa (f) tal-paragrafu 5 ta’ dan l-Artikolu, u bil-għan 

li jiġi żgurat livell għoli ta’ sikurezza ġenerali tal-vetturi, tas-sistemi, tal-komponenti u tal-

unitajiet tekniċi separati, kif ukoll livell għoli ta’ protezzjoni tal-okkupanti tal-vetturi u tal-

utenti vulnerabbli tat-triq. 

7. Sabiex jiġi żgurat li jintlaħaq livell għoli ta’ sikurezza ġenerali tal-vetturi kif ukoll ta’ 

protezzjoni tal-okkupanti tal-vettura u tal-utenti vulnerabbli tat-triq, il-Kummissjoni għandha 

s-setgħa li tadotta atti delegati skont l-Artikolu 12 sabiex tistabbilixxi regoli ddettaljati dwar 

il-proċeduri ta’ ttestjar speċifiċi u r-rekwiżiti tekniċi għall-approvazzjoni tat-tip ta’ vetturi, 

sistemi, komponenti u unitajiet tekniċi separati fir-rigward tar-rekwiżiti elenkati fl-Anness II. 

Artikolu 5 

Dispożizzjonijiet speċifiċi dwar is-sistemi għall-monitoraġġ tal-pressjoni tat-tajers, u dwar 

it-tajers 

 

1. Il-vetturi għandhom ikunu mgħammra b’sistema għall-monitoraġġ tal-pressjoni tat-tajers li 

tkun preċiża u li tkun kapaċi tagħti twissija fil-vettura lis-sewwieq meta jsir telf ta’ pressjoni 

f’tajer, fl-interess tal-konsum ottimali tal-fjuwil u tas-sikurezza fit-triq, f’firxa wiesgħa ta’ 

kundizzjonijiet tat-triq u ambjentali.  

2. Is-sistemi għall-monitoraġġ tal-pressjoni tat-tajers għandhom ikunu ddisinjati biex jevitaw 

ir-risettjar jew ir-rikalibrazzjoni meta jkun hemm pressjoni baxxa tat-tajers. 

3. It-tajers kollha mqiegħda fis-suq għandhom jissodisfaw ir-rekwiżiti tas-sikurezza u tal-

prestazzjoni ambjentali stipulati fl-atti regolatorji rispettivi elenkati fl-Anness II. 

4. Il-Kummissjoni għandha s-setgħa li tadotta atti delegati skont l-Artikolu 12 sabiex 

tistabbilixxi regoli ddettaljati dwar proċeduri tal-ittestjar speċifiċi u r-rekwiżiti tekniċi għal 

dawn li ġejjin: 

(a) għall-approvazzjoni tat-tip ta’ vetturi fir-rigward tas-sistemi tagħhom għall-

monitoraġġ tal-pressjoni tat-tajers; 

(b) għall-approvazzjoni tat-tip ta’ tajers, inkluż rekwiżiti tekniċi dwar l-installazzjoni 

tagħhom. 

Artikolu 6 

Sistemi avvanzati tal-vetturi għall-kategoriji kollha ta’ vettura motorizzata 

1. Il-vetturi motorizzati għandhom ikunu mgħammra bis-sistemi avvanzati tal-vetturi li ġejjin: 

(a) assistenza intelliġenti tal-veloċità;  

(b) faċilitazzjoni għall-installazzjoni tat-tagħmir li jidentifika l-użu tal-alkoħol; 

(c) monitoraġġ tal-ħedla u tal-attenzjoni tas-sewwieq; 

(d) rikonoxximent avvanzat tad-distrazzjoni; 

(e) sinjal ta’ waqfien ta’ emerġenza; 

(f) detezzjoni tal-irriversjar. 

2. Is-sistemi ta’ assistenza intelliġenti tal-veloċità għandu jkollhom l-ispeċifikazzjonijiet 

minimi li ġejjin: 

(a) għandu jkun possibbli li s-sewwieq iħoss, mill-pedala tal-aċċelleratur, li ntlaħaq jew 

inqabeż il-limitu tal-veloċità applikabbli; 

(b) ma għandux ikun possibbli li s-sistema tintefa jew titwaqqaf; 

(c) għandu jkun possibbli li s-sewwieq jieħu l-kontroll fuq il-veloċità tal-vettura flok dik 

magħżula mis-sistema, mingħajr xkiel u bit-tħaddim normali tal-pedala tal-

aċċelleratur mingħajr bżonn ta’ twaqqigħ tal-ger; 

(d) meta titqabbad is-sistema ta’ kontroll awtomatiku tal-veloċità, is-sistema ta’ 

assistenza intelliġenti tal-veloċità għandha tadatta awtomatikament għal kull limitu 

tal-veloċità aktar baxx. 

3. Vettura motorizzata mgħammra b’sistema ta’ rikonoxximent avvanzat tad-distrazzjoni 

skont il-punt (d) tal-paragrafu 1 tista’ titqies li tissodisfa wkoll ir-rekwiżit fil-punt (c) tal-istess 

paragrafu. 

4. Il-Kummissjoni għandha s-setgħa li tadotta atti delegati skont l-Artikolu 12 sabiex 

tistabbilixxi regoli ddettaljati dwar il-proċeduri tal-ittestjar speċifiċi u r-rekwiżiti tekniċi għal 

dawn li ġejjin: 

(a) l-approvazzjoni tat-tip tal-vetturi fir-rigward tas-sistemi avvanzati tal-vetturi elenkati 

fil-paragrafu 1; 

(b) l-approvazzjoni tat-tip tas-sistemi avvanzati tal-vetturi elenkati fil-punti (a) u (f) ta’ 

dak il-paragrafu bħala unitajiet tekniċi separati. 

Artikolu 7 

Rekwiżiti speċifiċi marbutin mal-vetturi tal-passiġġieri u mal-vetturi kummerċjali ħfief  

1. Minbarra r-rekwiżiti l-oħra ta’ dan ir-Regolament u l-atti delegati adottati skontu li 

japplikaw ukoll għall-vetturi tal-kategoriji M1 u N1, il-vetturi ta’ dawk il-kategoriji għandhom 

jissodisfaw ir-rekwiżiti stabbiliti fil-paragrafi minn 2 sa 6 u fl-atti ddelegati adottati skont il-

paragrafu 7. 

2. Il-vetturi tal-kategoriji M1 u N1 għandhom ikunu mgħammra b’sistemi avvanzati ta’ 

bbrejkjar ta’ emerġenza, li jiġu installati f’żewġ fażijiet, u jipprevedu: 

(a) fl-ewwel fażi, id-detezzjoni tal-vetturi mixjin u tal-ostakli stazzjonarji li jinsabu 

quddiem il-vettura motorizzata; 

(b) fit-tieni fażi, il-kapaċità tad-detezzjoni titwessa’ biex tinkludi wkoll lill-utenti 

vulnerabbli tat-triq li jinsabu quddiem il-vettura motorizzata.  

3. Il-vetturi tal-kategoriji M1 u N1 għandhom ikunu mgħammra b’sistema kontra l-ħruġ mill-

karreġġata. 

4. B’mod partikulari, is-sistemi avvanzati ta’ bbrejkjar ta’ emerġenza u s-sistemi kontra l-ħruġ 

mill-karreġġata għandhom jissodisfaw ir-rekwiżiti li ġejjin: 

(a)  għandu jkun possibbli li s-sistemi jintfew biss waħda waħda, u biss meta l-vettura 

tkun stazzjonarja u bil-brejk tal-parking attivat, permezz ta’ sekwenza kumplessa ta’ 

azzjonijiet li għandhom isiru mis-sewwieq; 

(b)  ma’ kull attivazzjoni tal-iswiċċ ta’ kontroll prinċipali tal-vettura, is-sistemi 

għandhom ikunu fil-modalità tat-tħaddim normali; 

(c)  għandu jkun possibbli li t-twissijiet akustiċi jitwaqqfu faċilment, iżda din l-azzjoni 

ma għandhiex twaqqaf fl-istess ħin funzjonijiet oħrajn tas-sistema minbarra t-

twissijiet akustiċi. 

5. Il-vetturi tal-kategoriji M1 u N1 għandhom ikunu mgħammra b’reġistratur tad-dejta f’każ 

ta’ aċċident. Ir-reġistraturi tad-dejta f’każ ta’ aċċident għandhom jissodisfaw, b’mod 

partikulari, ir-rekwiżiti li ġejjin: 

(a) id-dejta li huma kapaċi jirreġistraw u jaħżnu dwar il-perjodu qabel, matul u wara 

ħabta għandha tinkludi, bħala minimu, il-veloċità tal-vettura, l-istat u r-rata ta’ 

attivazzjoni tas-sistemi ta’ sikurezza tagħha, u kull parametru ta’ input ieħor rilevanti 

tas-sistemi abbord attivi ta’ sikurezza u għall-evitar tal-aċċidenti; 

(b) ma għandux ikun possibbli li t-tagħmir jiġi diżattivat; 

(c) il-mod kif huma kapaċi jirreġistraw u jaħżnu d-dejta għandu jkun tali li d-dejta tkun 

protetta kontra l-manipulazzjoni, u tkun tista’ ssir disponibbli għall-awtoritajiet 

nazzjonali, abbażi tal-leġiżlazzjoni tal-Unjoni jew nazzjonali skont ir-Regolament 

(UE) Nru 2016/679, permezz ta’ interfaċċa standardizzata għall-finijiet tal-analiżi 

tad-dejta tal-aċċidenti, u b’tali mod li jistgħu jiġu identifikati t-tip, il-verżjoni u l-

varjant preċiżi tal-vettura, u b’mod partikulari s-sistemi attivi ta’ sikurezza u għall-

evitar tal-aċċidenti installati fil-vettura.  

Madankollu, id-dejta li reġistratur tad-dejta f’każ ta’ aċċident huwa kapaċi jirreġistra u jaħżen 

ma għandhiex tinkludi l-aħħar erba’ ċifri tas-sezzjoni tal-indikatur tal-vettura tan-numru ta’ 

informazzjoni tal-vettura, jew ebda informazzjoni oħra li tista’ tippermetti li l-vettura 

individwali nfisha tiġi identifikata. 

6. Il-vetturi tal-kategoriji M1 u N1 għandhom ikunu ddisinjati u kostrutti b’mod li jipprevedu 

żona mkabbra ta’ protezzjoni f’każ ta’ impatt fuq ir-ras, bil-għan li tissaħħaħ il-protezzjoni 

tal-utenti vulnerabbli tat-triq u li jittaffa l-korriment potenzjali tagħhom f’każ ta’ ħabta. 

7. Il-Kummissjoni għandha s-setgħa li tadotta atti delegati skont l-Artikolu 12 sabiex 

tistabbilixxi regoli ddettaljati dwar il-proċeduri tal-ittestjar speċifiċi u r-rekwiżiti tekniċi għal 

dawn li ġejjin: 

(a) l-approvazzjoni tat-tip tal-vetturi fir-rigward tar-rekwiżiti stipulati fil-paragrafi minn 

2 sa 6 ta’ dan l-Artikolu; 

(b) l-approvazzjoni tat-tip tar-reġistraturi tad-dejta f’każ ta’ aċċident bħala unitajiet 

tekniċi separati. 

Artikolu 8 

Sistemi ta’ protezzjoni frontali għall-vetturi tal-passiġġieri u għall-vetturi kummerċjali ħfief 

1. Is-sistemi ta’ protezzjoni frontali, ikunux installati bħala tagħmir oriġinali fil-vetturi tal-

kategoriji M1 u N1, jew inkella mqiegħda fis-suq bħala unitajiet tekniċi separati għal tali 

vetturi, għandhom ikunu konformi mar-rekwiżiti stipulati fil-paragrafu 2, fl-Anness IV u fl-

atti delegati adottati skont il-paragrafu 3 ta’ dan l-Artikolu.  

2. Is-sistemi ta’ protezzjoni frontali li jitqiegħdu fis-suq bħala unitajiet tekniċi separati 

għandhom ikunu akkumpanjati minn lista ddettaljata ta’ tipi, varjanti u verżjonijiet ta’ vetturi 

li għalihom is-sistema ta’ protezzjoni frontali hija approvata għat-tip, kif ukoll minn 

struzzjonijiet ċari ta’ installazzjoni.  

3. Il-Kummissjoni għandha s-setgħa li tadotta atti delegati skont l-Artikolu 12 sabiex 

tistabbilixxi regoli ddettaljati dwar il-proċeduri tal-ittestjar speċifiċi u r-rekwiżiti tekniċi 

għall-approvazzjoni tat-tip tas-sistemi ta’ protezzjoni frontali msemmija fil-paragrafu 1 ta’ 

dan l-Artikolu, inkluż rekwiżiti tekniċi dwar il-kostruzzjoni u l-installazzjoni tagħhom. 

Artikolu 9 

Rekwiżiti speċifiċi għax-xarabanks u għat-trakkijiet  

1. Minbarra r-rekwiżiti l-oħra ta’ dan ir-Regolament u l-atti delegati adottati skontu li 

japplikaw ukoll għall-vetturi tal-kategoriji M2, M3, N2 u N3, il-vetturi ta’ dawk il-kategoriji 

għandhom jissodisfaw ir-rekwiżiti stabbiliti fil-paragrafi minn 2 sa 5 u fl-atti ddelegati 

adottati skont il-paragrafu 7. Il-vetturi tal-kategoriji M2 u M3 għandhom jissodisfaw ukoll ir-

rekwiżiti stabbilit fil-paragrafu 6. 

2. Il-vetturi tal-kategoriji M2, M3, N2 u N3 għandhom ikunu mgħammra b’sistema kontra l-

ħruġ mill-karreġġata u sistema avvanzata ta’ bbrejkjar ta’ emerġenza, li jkunu konformi mar-

rekwiżiti stipulati fl-atti delegati adottati skont il-paragrafu 7.  

3. Il-vetturi tal-kategoriji M2, M3, N2 u N3 għandhom ikunu mgħammra b’sistemi avvanzati 

għad-detezzjoni ta’ utenti vulnerabbli tat-triq li jinsabu qrib ħafna tal-parti ta’ quddiem jew 

tal-ġenb tal-vetturi, u dawn is-sistemi għandhom jagħtu twissija jew jevitaw il-ħbit ma’ tali 

utenti vulnerabbli tat-triq.  

4. Fir-rigward tas-sistemi msemmija fil-paragrafi 2 u 3 ta’ dan l-Artikolu, għandhom 

jissodisfaw b’mod partikulari r-rekwiżiti li ġejjin: 

(a)  għandu jkun possibbli li s-sistemi jintfew biss waħda waħda, u biss meta l-vettura 

tkun stazzjonarja u bil-brejk tal-parking attivat, permezz ta’ sekwenza kumplessa ta’ 

azzjonijiet li għandhom isiru mis-sewwieq; 

(b)  ma’ kull attivazzjoni tal-iswiċċ ta’ kontroll prinċipali tal-vettura, is-sistemi 

għandhom ikunu fil-modalità tat-tħaddim normali; 

(c)  għandu jkun possibbli li t-twissijiet akustiċi jitwaqqfu faċilment, iżda din l-azzjoni 

ma għandhiex twaqqaf fl-istess ħin funzjonijiet oħrajn tas-sistema minbarra t-

twissijiet akustiċi. 

5. Il-vetturi tal-kategoriji M2, M3, N2 u N3 għandhom ikunu ddisinjati u kostrutti sabiex itejbu 

l-viżibbiltà diretta tal-utenti vulnerabbli tat-triq mis-sit tas-sewwieq. 

6. Il-vetturi tal-kategoriji M2 u M3 b’kapaċità ta’ iktar minn 22 passiġġier minbarra x-xufier, u 

li huma kostrutti b’żoni għal passiġġieri bilwieqfa biex jippermettu l-moviment frekwenti tal-

passiġġieri, għandhom ikunu ddisinjati u kostrutti b’mod li jkunu aċċessibbli għall-persuni 

b’mobbiltà mnaqqsa, inkluż l-utenti tas-siġġijiet tar-roti. 

7. Il-Kummissjoni għandha s-setgħa li tadotta atti delegati skont l-Artikolu 12 sabiex 

tistabbilixxi regoli ddettaljati dwar il-proċeduri tal-ittestjar speċifiċi u r-rekwiżiti tekniċi għal 

dawn li ġejjin: 

(a) l-approvazzjoni tat-tip tal-vetturi fir-rigward tar-rekwiżiti stipulati fil-paragrafi minn 

2 sa 5 ta’ dan l-Artikolu; 

(b) l-approvazzjoni tat-tip tas-sistemi msemmija fil-paragrafu 3 ta’ dan l-Artikolu bħala 

unitajiet tekniċi separati. 

Artikolu 10 

Rekwiżiti speċifiċi marbutin mal-vetturi li jaħdmu bl-idroġenu  

1. Minbarra r-rekwiżiti l-oħra ta’ dan ir-Regolament u l-atti delegati adottati skontu li 

japplikaw ukoll għall-vetturi tal-kategoriji M u N, il-vetturi li jaħdmu bl-idroġenu ta’ dawk il-

kategoriji, is-sistemi tal-idroġenu tagħhom u l-komponenti ta’ tali sistemi għandhom 

jissodisfaw ir-rekwiżiti stabbiliti fl-Anness V u fl-atti ddelegati adottati skont il-paragrafu 3 

ta’ dan l-Artikolu.  

2. Il-manifatturi għandhom jiżguraw li s-sistemi tal-idroġenu u l-komponenti tal-idroġenu jiġu 

installati skont ir-rekwiżiti stipulati fl-atti delegati adottati skont il-paragrafu 3.  Barra minn 

hekk, il-manifatturi għandhom jagħmlu disponibbli, jekk meħtieġ, informazzjoni għall-finijiet 

tal-ispezzjoni tas-sistemi u tal-komponenti tal-idroġenu matul il-ħajja operattiva tal-vetturi li 

jaħdmu bl-idroġenu. 

3. Il-Kummissjoni għandha s-setgħa li tadotta atti delegati skont l-Artikolu 12 biex: 

(a) tistabbilixxi regoli ddettaljati dwar il-proċeduri tal-ittestjar speċifiċi u r-rekwiżiti 

tekniċi għall-approvazzjoni tat-tip tal-vetturi li jaħdmu bl-idroġenu fir-rigward tas-

sistemi tal-idroġenu tagħhom, kif ukoll għall-approvazzjoni tat-tip tal-komponenti 

tal-idroġenu, inkluż rekwiżiti għall-installazzjoni tagħhom; 

(b) temenda l-Anness V biex tadattah għall-progress tekniku.   

Artikolu 11 

Rekwiżiti speċifiċi marbutin mal-vetturi awtomatizzati  

1. Minbarra r-rekwiżiti l-oħra ta’ dan ir-Regolament u l-atti delegati adottati skontu li 

japplikaw ukoll għall-vetturi tal-kategoriji rispettivi, il-vetturi awtomatizzati għandhom 

jissodisfaw ir-rekwiżiti stabbiliti fl-atti ddelegati adottati skont il-paragrafu 2, fir-rigward ta’ 

dawn li ġejjin: 

(a) sistemi li jieħdu l-kontroll tal-vettura flok is-sewwieq, inkluż l-istering, l-

aċċellerazzjoni u l-ibbrejkjar; 

(b) sistemi li jipprovdu l-vettura b’informazzjoni f’ħin reali dwar il-qagħda tal-vettura u 

l-madwar; 

(c) sistemi għall-monitoraġġ tad-disponibbiltà tas-sewwieq; 

(d) reġistraturi tad-dejta f’każ ta’ aċċident għall-vetturi awtomatizzati; 

(e) format armonizzat għall-iskambju ta’ dejta, pereżempju għall-platooning ta’ vetturi 

ta’ ditti differenti. 

2. Sabiex jiġi żgurat t-tħaddim sikur tal-vetturi awtomatizzati fit-toroq pubbliċi, il-

Kummissjoni għandha s-setgħa li tadotta atti delegati skont l-Artikolu 12 biex tistipula 

rekwiżiti dwar is-sistemi u elementi oħra elenkati fil-punti minn (a) sa (e) tal-paragrafu 1 ta’ 

dan l-Artikolu, kif ukoll biex tistipula regoli ddettaljati dwar il-proċeduri tal-ittestjar speċifiċi 

u r-rekwiżiti tekniċi għall-approvazzjoni tat-tip tal-vetturi awtomatizzati fir-rigward ta’ dawk 

ir-rekwiżiti.   

KAPITOLU III 

DISPOŻIZZJONIJIET FINALI 

Artikolu 12 

L-eżerċitar tad-delega 

1. Il-Kummissjoni qiegħda tingħata s-setgħa li tadotta atti delegati bil-kundizzjonijiet 

stabbiliti f’dan l-Artikolu. 

2. Is-setgħa li tadotta atti delegati msemmija fl-Artikoli 4(3), 4(6), 4(7), 5(4), 6(4), 7(7), 

8(3), 9(7), 10(3) u 11(2) għandha tingħata lill-Kummissjoni għal perjodu ta’ żmien 

indeterminat minn [PO: Please insert the date of entry into force of this Regulation]. 

3. Is-setgħat ta’ delega msemmija fl-Artikoli 4(3), 4(6), 4(7), 5(4), 6(4), 7(7), 8(3), 9(7), 

10(3) u 11(2) jistgħu jiġu rrevokati fi kwalunkwe waqt mill-Parlament Ewropew jew mill-

Kunsill. Deċiżjoni ta’ revoka għandha ttemm id-delega tas-setgħa speċifikata f’dik id-

deċiżjoni. Għandha tidħol fis-seħħ fil-jum ta’ wara l-pubblikazzjoni tad-deċiżjoni f'Il-Ġurnal 

Uffiċjali tal-Unjoni Ewropea jew f’data aktar tard speċifikata fiha. Ma għandhiex taffettwa l-

validità ta’ kwalunkwe att delegat li diġà jkun fis-seħħ. 

4. Qabel ma tadotta att delegat, il-Kummissjoni għandha tikkonsulta mal-esperti 

maħturin minn kull Stat Membru skont il-prinċipji stabbiliti fil-Ftehim Interistituzzjonali tat-

13 ta’ April 2016 dwar it-Tfassil Aħjar tal-Liġijiet. 

5. Malli tadotta att delegat, il-Kummissjoni għandha tgħarraf simultanjament lill-

Parlament Ewropew u lill-Kunsill. 

6. Att delegat adottat skont l-Artikoli 4(3), 4(6), 4(7), 5(4), 6(4), 7(7), 8(3), 9(7), 10(3) 

jew 11(2) għandu jidħol fis-seħħ biss jekk ma tkun ġiet espressa l-ebda oġġezzjoni mill-

Parlament Ewropew jew mill-Kunsill fi żmien xahrejn min-notifika ta’ dak l-att lill-Parlament 

Ewropew u lill-Kunsill, jew jekk, qabel l-iskadenza ta’ dak il-perjodu, il-Parlament Ewropew 

u l-Kunsill ikunu t-tnejn infurmaw lill-Kummissjoni li mhux se joġġezzjonaw. Dak il-perijodu 

għandu jiġi estiż b’xahrejn fuq l-inizjattiva tal-Parlament Ewropew jew tal-Kunsill. 

Artikolu 13 

Dispożizzjonijiet tranżizzjonali 

1. Dan ir-Regolament ma għandu jinvalida l-ebda approvazzjoni tat-tip tal-UE mogħtija lil 

vetturi, sistemi, komponenti jew unitajiet tekniċi separati, li jkunu ngħataw skont ir-

Regolament (KE) Nru 78/2009, ir-Regolament (KE) Nru 79/2009, ir-Regolament (EC) Nru 

661/2009 u l-miżuri ta’ implimentazzjoni tagħhom, sa [PO: Please insert the date immediately 

preceding the date of application of this Regulation], għajr jekk ir-rekwiżiti rilevanti li 

japplikaw għal tali vetturi, sistemi, komponenti jew unitajiet tekniċi separati jkunu ġew 

immodifikati, jew jekk ikunu żdiedu rekwiżiti ġodda minn dan ir-Regolament u l-atti delegati 

adottati skontu. 

2. L-awtoritajiet tal-approvazzjoni għandhom ikomplu jagħtu estensjonijiet tal-

approvazzjonijiet tat-tip imsemmija fil-paragrafu 1 ta’ dan l-Artikolu.  

3. B’deroga minn dan ir-Regolament, l-Istati Membri għandhom ikomplu jippermettu, sad-

dati speċifikati fl-Anness VI, ir-reġistrazzjoni ta’ vetturi, kif ukoll il-bejgħ jew id-dħul fis-

servizz ta’ komponenti, li mhumiex konformi mar-rekwiżiti tar-Regolamenti tan-NU rispettivi 

elenkati f’dak l-Anness. 

Artikolu 14 

Dati tal-implimentazzjoni 

Fir-rigward tal-vetturi, tas-sistemi, tal-komponenti u tal-unitajiet tekniċi separati, l-awtoritajiet 

nazzjonali għandhom:   

(a) b’seħħ mid-dati speċifikati fl-Anness II, għal rekwiżit partikulari, jiċħdu, għal 

raġunijiet marbutin ma’ dak ir-rekwiżit, l-għoti ta’ approvazzjoni tat-tip tal-UE jew 

nazzjonali fir-rigward ta’ tipi ġodda ta’ vetturi, sistemi, komponenti jew unitajiet 

tekniċi separati li ma jissodisfawx ir-rekwiżiti ta’ dan ir-Regolament u tal-atti 

delegati adottati skontu; 

(b) b’seħħ mid-dati speċifikati fl-Anness II, għal rekwiżit partikulari, iqisu, għal 

raġunijiet marbutin ma’ dak ir-rekwiżiti, ċertifikati tal-konformità fir-rigward ta’ 

vetturi ġodda bħala mhux validi iktar għall-finijiet tal-Artikolu 48 tar-Regolament 

(UE) 2018/..., u jipprojbixxu r-reġistrazzjoni ta’ tali vetturi li ma jissodisfawx ir-

rekwiżiti ta’ dan ir-Regolament u tal-atti delegati adottati skontu; 

(c) b’seħħ mid-dati speċifikati fl-Anness II, għal rekwiżit partikulari, jipprojbixxu, għal 

raġunijiet marbutin ma’ dak ir-rekwiżit, it-tqegħid fis-suq jew id-dħul fis-servizz ta’ 

komponenti u ta’ unitajiet tekniċi separati, fejn dawn ma jissodisfawx ir-rekwiżiti ta’ 

dan ir-Regolament u tal-atti delegati adottati skontu. 

Artikolu 15 

Emendi fir-Regolament (UE) 2018/... 

L-Anness II tar-Regolament (UE) 2018/... huwa emendat skont l-Anness III ta’ dan ir-

Regolament. 

Artikolu 16 

Tħassir 

1. Ir-Regolamenti (KE) Nru 78/2009, (KE) Nru 79/2009, (KE) Nru 631/2009 u (KE) Nru 

661/2009, u r-Regolamenti (UE) Nru 406/2010, (UE) Nru 672/2010, (UE) Nru 1003/2010, 

(UE) Nru 1005/2010, (UE) Nru 1008/2010, (UE) Nru 1009/2010, (UE) Nru 19/2011, (UE) 

Nru 109/2011, (UE) Nru 458/2011, (UE) Nru 65/2012, (UE) Nru 130/2012, (UE) Nru 

347/2012, (UE) Nru 351/2012, (UE) Nru 1230/2012 u (UE) Nru 2015/166 huma b’dan 

imħassra, b’seħħ mid-data ta’ applikazzjoni ta’ dan ir-Regolament.  

2. Ir-referenzi għar-Regolamenti (KE) Nru 78/2009, (KE) Nru 79/2009 u (KE) Nru 661/2009 

għandhom jinftiehmu bħala referenzi għal dan ir-Regolament. 

Artikolu 17 

Dħul fis-seħħ u data tal-applikazzjoni 

Dan ir-Regolament għandu jidħol fis-seħħ fl-għoxrin jum wara l-pubblikazzjoni tiegħu f’Il-

Ġurnal Uffiċjali tal-Unjoni Ewropea. 

Għandu japplika minn [PO: Please insert the date 36 months following the date of entry into 

force of this Regulation]. 

Dan ir-Regolament għandu jorbot fl-intier tiegħu u japplika direttament fl-Istati Membri 

kollha. 

Magħmul fi Brussell, 

Għall-Parlament Ewropew Għall-Kunsill 

Il-President Il-President 

